Alabaria Sa'ani a
Marku

Ucuduwu wa aatagada a nda

Marku, vuma na danai aatagada a nda, ureve ta
ajiya. U dana ta zuzu na Bituru. A mantsa ma na
moo tono ukwa wa Yesu Zamawawa nu u'yosun
wa yi, Marku yuwan ta mmalu a tyosu bata bata
na Banaba, zagbain ro atsuma a aza e Itoni. Elera
da a lingai reve e teme a tsurusa aza e Itoni ubata
una a danuyi biti.

Marku damma tsu ta aalabari e Yesu nu ucira.
Babu usan na Yesu koto mayan mo ulinga wa
asalama u ta, reve u kara a tyo ubata u ro u
yuwisan ulinga wa asalama u ro de. Uroco ta cine
Yesu danai aaghashi. A mantsa mo ndolo, ama'a
a ciga ta Zamawawa na ri mogono mo ucira pa o
uvadi, agha Yesudananeshi. Amaoroa'yuwanta
Yesu, reve o fobo cine oounayi. Markurocotaana
ayinda ulinga wa Yesu u da, waru ne da u yuwain
ulinga u mawawa ma ama.

Aatagada a nda o to rocosu aza e Itoni ana'an
cine tsoo o'wo agbashi o 0zo o ro. U roco ta cine
Yesu sowoi atsumalima adama a na ne da Asula
a cigali u yuwaan ama aganda. Ne da Asula a
yuwain mazanganiiliina Yesu yuwain, agbha gogo
u tu ubata u ghain o ukere usa'ani wa Asula. Ko
na tsu sowo atsumalima gogo adama a na tsaa
yuwusan ili i mejege a na tsoo tono Asula, Asula
a ta zangana na atsu fo.

Iliinairipeatsuma a aatagada a nda

1. Ikaka ya Yahaya za vu Urumbusu (1:1-8)

2. Urumbusu na malyungwa ma Yesu (1:9-13)

3. Yesu atsuma a Galili (1:14-9:50)

4. Yesulyawa ta Galili a tyo Urishelima (10:1-52)

5. Ajuma o ukosu wa Yesu: Malyungwa ma yinu
ukwa wa yi (11:1-15:47)

6. Yesu ta wuma (16:1-8)

7. Yesuroco ta aciyayi ubata wo otoni a yi (16:9-
20)

Alajiya a Yahaya za vu Urumbusu
(Mat. 3:1-12; Luk. 3:1-18; Yah. 1:19-28)

1 Apa nda Alabari a Sa'ani e Yesuf Kristi Za-
mawawa,f Mawun ma Asula. 2 U fara ta ununa
Asula a dammai ana Ishaya vumavasulat danai ili
ina Asula a damma niyi waa fara:

“N ta lyungu malingata ma va, elime a wu, za na
aalapulaa wu ure. ¢

3Udyo wu nanza e dewu atsuma o una,

‘Foboyi Zagbain ure, yuwain ure wa yi mejege.” ”
0

4Yahayat za vu Urumbusu da danai malingata
ma na ma yuwusain alajiya o una. Alajiya a na
u yuwusain adama a na ama aa vadalat o unusu
u le a kamba ubata wa Asula u da. A tawa ta
tsara u rumbu le tsara Asula a yuwaan le gafura
vu nusu le. 5> Avu ama e ida ya Yahuda suru, hali
na ama a Urishelima suru a tawusa ubata wa yi
tsara a uwwa yi. Aza a na a dansaa niyi nusu le, u
rumbusu le ta o Udolu wa Urdu.

6 Wo otosu ta itana ye eleme a arakumi, waru
wu nlasa ta ghakala vu ukwan. U lyuwusa ta

0 1:2 Mal. 3:1. ¢ 1:3 Isha. 40:3.

apapari ni ishiki. 7 U dana ta a dansaa ama,
“Nanza ta lo a tawa acapa a va za na la'a numu
tsugbain, n rawa n kanza m bada vunu va aatan
va yi shi. 8 Amu na mini ma da maa rumbusu du,
amma ayi u ta rumbu du na Ruhu va Akiza.”t

Urumbusu nu ulyungusa wa Yesu
(Mat. 3:13—4:11; Luk. 3:21-22; Luk. 4:1-13)

9 Avu wo o'wo a mantsa mo ndolo Yesu uta ta
de Nazara e ida ya Galili. Ana u rawai o Udolu
wa Urdu, avu Yahaya rumbu yi. 10 Ayi a motaa
a mini'i, avu we ene zuvaf kpatu'wa, avu Ruhu
cipaa yi oroci a muda. 11 Avu a uwwa udyo u ro
de zuva, u damma, “Avu da Mawun ma na n cigai,
n ta yuwusan mazanga na avu lon.”

12 Babu usan, avu Ruhu tara yi a 'yawa o una.
13 Avu u dana pe o una rana amunga, Malet a
lyungusa yi. U danu ta ni inama yu una, agba
waru nlingata ma Asula n dana ta a kambusa yi.

Yesu de ta ama anashi aza e mereme ma mugula
(Mat. 4:12-22; Luk. 4:14-15; Luk. 5:1-11)

14 Ana Hiridu Antiba baruyi Yahaya, avu Yesu
uwa pe e ida ya Galili a casu Alabari a Sa'ani a
Asula. 15U dana ta a dansa, “Mantsa ma yuwan
ta, tsugono tsa Asulat tsa yuwan ta zuzu. Vadalai,
iusu Alabari a Sa'ani.”

16 Ayi a mmalu a nge'en m Mala ma Galili, avu
we ene Simo™ na Andarawu mawun ma anawu
ma yi aza e mereme ma mugula, a varishi igolo
a mala'a. 17 Avu u damma le, “Toni numu, n ta
kambato du aza a na a tawaa na ama.” 18 Avu a
lyawushi igoloile, avu o toni yi.

* . .
1:16 Yesutawa ta u ca yiaala Bituru.

19 Ana u lyuwai elime na mmalu wa'a, avu we
ene muwun ma Zabadi, Yakubu na vawun va yi
Yahaya, ele pe a wantsun a lapulusa igolo i le.
20 Avu u deshi nle, avu a lyawa Zabadi dada le a
wantsu'un na aza a zamalinga. Avu o toni yi.

Yesu lo ta otoni a lima
(Luk. 4:31-37)

21 Avu Yesu no ojoro a yi a uwa pe a lyuci va
Kafarnahum. O urana wa Ashibi avu u uwa a
aa'isa,t ureme uritosu. 22 Avu o o'wo asalama lon
na cu'un vu uritosu wa yi, adama a na u to ritosu
le ununa vuma na ri nu ucira, agbha tsu munlu n
Wila shi.

23 Pe a aa'isa'a za na ri no otoni a lima shi ta
pe reve u remushi yisaali, 2¢ a dansa, “Yesu za va
Nazara, teiminitsunaavu? Avuvutawatavuuna
tsu? Tsureve ta ko zane davuri, avudazava akiza
a Asula.”

25 Avu u damma le nu ucira, “Rungwai, avu yu
uta ilyawa yil!”

26 Avu otoni a lima'a a jingada vuma'a lipu e
meje'en, avu u saala, dada a kasai na ayi.

27 Ama suru a yuwan ta asalama abunda, hali e
ecelei aciyele, “Nye da tsunda? Uritosuu sa'avuu
danda'a. U ta nu ucira lon. Hali no otoni a lima a
dautsubarasale babuwovon, avuayuwaniliina
udamma nle a yuwan.” 28 Babu usan alabari a yi
a rawai ko te da ejege e ida ya Galili.

Yesu yuwaan ta aza o ubanakun opocino
(Mat. 8:14-17; Luk. 4:38-41)
29 Motaa ma yi a aa'isa obolo no ojoro a yi
obolo na Yakubu na Yahaya, avu a uwa o u'wa wa

Simo na Andarawu. 30 Anawale Simo a dana ta
ubanakun, avu a damma Yesu adama a yi. 31 Avu
u 'yawa ya'a yi, u reme yi ukere, avu u kamba
'yasan yi, dada ubanaku'un u lyawushi niyi. Reve
uyuwaan le aganda.

32 Ana ulivu u yuwain, avu a tawaa yi na ama
abunda, aza a na a ri nu ubanakun, na azaanaa
ri no otoni a lima. 33 Avu ama a lyuci'i o 6oloto o
unantsu wa yi. 34 U kambato ta aza a na a danai
nu ubanakun icu'un icu'un ghaga, avu waru u
lo otoni a lima na abunda. U lyawa le a yuwan
adanshi shi, adama a na e reve niyi.

Yesu 'yawa ta alajiya
(Luk. 4:42-44)
35Ubata haba, avu u'yon wu uta u'yawa ubata u

na vuma ri shi. U 'yawa u yuwan de avasa. 36 Avu
Simonaazaanaarinaayiazamiyi. 37Ana e ene
niyi, avu a damma yi, “Ama suru a te izami ya wu.”
38 Avu u damma le, “Tsu walai a 'yawa a mulyuci
n na nrielime, tsu yuwain alajiya. Ili i na n tawai
n yuwan da ndolo.” 39 She na u kotoi ma'uwa ma
a'isa e ida ya Galili suru a yuwusan alajiya, waru
0 utusaa ama otoni a lima.

Yesu yuwaan ta makutu opocino
(Mat. 8:1-4; Luk. 5:12-16)

40 Avu makutu ma tawa u kingyowa yi, avu u
pati yi, “Na vu usu, vu kambato mu ghaga.”

41 Avu Yesu ene yi iliyali, avu u 'yasan ukere wa
yi, avu u ju'wan yi, u damma, “N usu ta, kamba
ghaga.” 42 Avu ukutu'u u lyawushi niyi, avu u
tsura lafiya va yi.

43-44 Avu u rono yi atsuvu u damma, “She vu
damma vuma wan. Avu vu wala vu 'yawa vu roco
aciyawu ubatawa ganu. Avuvucailiiro,ununaa
yuwusain a mantsa ma Musa, ¢ adama a dana nu
urevu wiiliinaifarai.” Avuudamma yiu kara.

45 Ana wu utai, u yuwan ne shi, avu u teme a
bazasa alabari'i. Avuamana abunda a uwwa, hali
ubata una azuwai Yesu kudai a uwa a lyuci'i. Avu
wi isawan de alanga na lyuci ubata u na ama ari
shi. Avu ama ko te da a kara a tawusa ya'a yi.

Yesu kambato ta osowi a lipu gbaga
(Mat. 9:1-8; Luk. 5:17-26)

2

1 Ana a yuwain rana meketeci, avu Yesu
kambisa Kafarnahum. Avu alabari a yi a rawa a
atsuvu a ama, na adanshi nga u tawa ta o u'wa.
2 Avu ama a abunda o 6oloto ubata u ta, avu
ubata'a u kalama le, ko lo o unantsu babu ure,
dada u danai o rocosu ama Adanshi a Asula.f
3 Avu a tawaa yi na vuma na ri no osowi a lipu a
na ama a nashi e shedei. 4 Adama o o6olo a ama'a,
a gura rawa ubata u na Yesu ri shi, avu a katsu'wa
ukwa'a. Ana a tsurai ure, avu a telyuwetyo yi a
tyo e ida a aavalu a na u danai. 5 Ana we enei
ununa a ca niyi okolo, avu u damma za vo 0sowi
a lipu'u, “Mawun ma va, a yawaan wu ta gafura
vu unusu wa wu.”

6 Amma munlu n Wilaf n ro n dana ta lo nden,
avu a yuwan majiyan, 7 “Nye i zuwai vuma nda
yuwain adanshi tsundolo? U tara ta aciyayi unata

0 1:43-44 N.Gn. 14:1-32.

na Asula.f Zane da aa gura yuwaan vuma gafura
vu unusu, she Asula goon shi?”

8 Agba u reve ta okolo e le, dada we ece nle,
“Nye i zuwai yaa yuwusan majiyan ne? 9Zane da
la'ai babu usan: a damma za vo osowi a lipu'u,
‘A yuwaan wu ta gafura wu unusu wa wu,” ko a
damma, ‘'Yon, vu tara aavalu a wu, avu vu wala’?
10 Amma adama n roco du Mawun ma Vumat ma
ta nu ucira o uvadi nda u yuwaan ama gafura vu
unusu u le,” avu u kalyuwa yi u damma, 11 “N
damma wu ta, 'yon, tara aavalu a wu, vu wala a
tyoou'wa.”

12 Avu u'yon u tara aavalu a yi babu usan. Reve
u kara a makakan me le suru. Avu ama'a suru a
kara a yuwusan asalama. Avu a cibala Asula a uri
a dansa koto ele e ene cu'un vi ili i nda shi.

Dewu va Levi
(Mat. 9:9-13; Luk. 5:27-32)

13 Avu Yesu utisa a 'yawa a nge'en m mala, avu
obolo a ama o toni yi, dada u danai o rocosu le.
14 Ayi a kara, avu we ene Levi, mawun ma Alfa
nden ubata u na aa ushishi utafa, avu u damma
yi, “Toni mu.” Avu u 'yon u toni yi.

15 Mantsa mo ro avu u danu a lyuwusa ilyalya
o u'wa wa Levi na aza a na aa ushishi utafa na
abunda na aza o unusu a na a danailo nden obolo
na Yesu no ojoro a yi, adama a na icu'un ya ama
o ndolo o toni yi ta. 16 Avu ana munlu n Wila na
Afarishi e ene niyi a alya e ilyalya na aza o unusu
na aza o ushishi wu utafa, avu a damma ojoro a yi,
“Cine waa lyuwusa woo sowuso ni icu'un ya ama
o ndolo?”

17 Ana wu uwwai ne, avu u damma le, “Aza a
na a ri nu ubanakun shi, a ciga za va aguma shi,
she aza o ubanakun. N tawa n de aza a abula shi,
amma aza a na a ri nu unusu.”

Yeci adama a akuli
(Mat. 9:14-17; Luk. 5:33-39)

18Yashiindolo ojoro a Yahaya o6olo na Afarishi
a dana ta na akuli, avu a tawa ya Yesu a damma,
“Nye i zuwali ojoro a Yahaya no ojoro a Afarishi
aa yuwusan akuli, amma ojoro a wu aa yuwusan
shi?”

19 Avu u usu le, “Cine omocin a vali vu kasa'avu
aa yuwan akuli ayi obolo ne ele? Aa yuwan shi,
nu urilo o6olo ne ele. 20 Amma mantsamo talo a
tawa ana aa tara yi pe ubata ule. O urana undolo,
a ta yuwan akuli.

21 “Babu za na a zula apadi o umuna u sa'avu
a akuci o utugu. Nu u 6olo le, apadi 0 umuna u
sa'avu'u u ta vuranu akuci o utugu'u, avu ukaru'u
u dashi mgbain. 22 Babu za na tsu tsun ribina na
kutsai a akuci a tsan o ukwan adama a naribina'a
u to 6oso tsan vu ukwa'an, na a tsun yi pe u ta
lungusa ribina'a obolo na tsa'an. Amma a tsu tsun
taribina a tsan sa'avu.”

Yeci adama o urana wa Ashibi
(Mat. 12:1-8; Luk. 6:1-5)

23 O urana wa Ashibif u ro, Yesu dana ta a
mmalu a batsasa a aduma e ishina, avu ojoroayie
teme makuda ma agaza me ishina ele pe a mmalu.
24 Avu Afarishit a damma yi, “Kalyuwa, ana'an
urana wa Ashibi u da. Nye i da i zuwai ojoro a wu
a kudusa agaza e ishina a yuwusan ili i na Wila u
putsayi?”

25 Avu u usu le, “I reve ili i na Dawuda na aza a
na a danainaayiayuwain mantsa manaauwwai
ambulu shi? 26 A rana na Abiyata danai aabara a
nan ganu, Dawuda uwa ta o u'wa wa Asula, avu u
tama opopofu za na ganu da goon aa tama. Avu fo
ucan'utsamayi” ¢

27 Avu u damma le, “A yuwan ta Ashibi adama a
vuma, amma a yuwan vuma adama a Ashibi shi.
28 Adama o ndolo, amu Mawun ma Vuma, Zagbain
vu urana wa Ashibi a da.”

Vuma vo osowi o ukere
(Mat. 12:9-14; Luk. 6:6-11)

3

1Urana uro avu Yesu uwisa a aa'isa, avu u cina
pe vuma na ri nu ukere u ta usowu. 2Urana wa
Ashibi u da u danai, avu Afarishi a kalyuwusa yi
ko e te ene ko u ta kambato za vu ubanakun ghaga,
adama e reme yinuunusu. 3Avuudamma yi, “Uta
vu tawa a alanga eteshe.”

4 Avu we ece le, “Nye i da Wila u dammai wu
ntsayi a yuwan urana wa Ashibi, a yuwan isa'ani
ko iwuya, a wawa wuma ko o una?” Agba a

damma iliiro shi.

5 Avu u kalyuwa le nu upan, avu waru we ene
le iliyali adama a na a ta na aciyoghamu. Avu u
damma vuma'a, “Canana ukere wa wu.” Ana u
cananai, avu u kamba gbaga. 6 Avu Afarishi o uta
naama a Hiridu, avu a yuwan asala cine aa yuwan
00 una yi.

Obolo aama a nge'en m mala

0 2:26 1Sam. 21:1-6.

7-8 Avu Yesu no ojoro ayi a kara a'yawa ange'en
m Mala ma Galili. Ana ama a uwwai ili i na u
danaia yuwusan, avu obolo a ama a abunda o toni
yi. Ama'a o uta ta de Yahuda, na Urishelima, na
Idumiya. Ozo orowaru o uta ta upasalai wu Udolu
wa Urdu, na aza a na a tawai ubata wa yi de e ida
ya Taya na Sida.

9U damma ta ojoro a yi a lapulaa yi wantsun u
wa'a, adama a na obolo a ama a yuwan ta abunda,
tsara a ghagbala yi wan. 10 Aza o ubanakun na
abunda, a kambato le ta ghaga, hali wo o'wo aza
a na a ri nu ubanakun e kebushe adama a ju'wan
yi. 11 Ubata una otoni a lima e ene niyi suru, avu a
kingyo e reme yisaali, adansa, “Avu da Mawun ma
Asula.” 12 Amma u bara le ta she a damma ama ko
zane da uriwan.

Yesu dangwa ta Kupanejere
(Mat. 10:1-4; Luk. 6:12-16)

13 Avu Yesu kara a 'yawa a masasan ubata u na
u deyi ama a na a 'yawa obolo na ayi, avu a 'yawa
ubata wa yi. 14 Atsuma e le avu u dangwa ama
kupa ne ejere aza a na u cayi ala ajiya. Avu u
damma le, “N dangwa du ta i danu na amu. N ta
lyungu du i 'yawa i damma Alabari a Sa'ani a va.
15Waru i ta tsura ucira ilo otoni a lima.”

16 Mpa nda Kupanejeret a na u zagwai: Simo
za na u cayi aala Bituru, 17 Yakubu mawun ma
Zabadi fo u de yi ta, na Yahaya vawun va yi, aza
a na u cayi ala Buwanaji, ana muwun n tsata;
18 u de ta fo Andarawu, ne da fo Filibu, na Bata-
lamawu waru, Matta fo ta pe, Toma fo aajiya a
da a danai. Akapi e le ele da Yakubu mawun ma
Alfa, na Tadawu, obolo na Simo za na waru a tsu

de Bakanani,” 19 na Yahuza Iskariyoti, za na wina
niyi.

Yesu na Ba'alzabu

(Mat. 12:22-32; Luk. 11:14-23; Luk. 12:10)

20 Avu urana u ro Yesu uwisa o u'wa, avu obolo
a ama o bolo waru, hali a putsa yi no ojoro a yi na
aa lyuwa ilyalya. 21 Ana aza a yi a uwwai ne, avu
o uta de adama e reme yi, a jiyan ta u jaara ta.

22 Munlu n Wila na aza a na a tawai de Urishe-
lima a kara ta a dansa, “Uta na Ba'alzabut mogono
mo otoni a lima, waru nu ucira wa yi u da woo
utasaa otoni a lima'a.”

23 Avu u de le, u yuwaan le adanshi ni iroci u
damma le, “Cine Malef moo lo Male? 24 Ni ida i
ne'eshen aciyayi ure a yuwusan nlangi na aciyele,
ida i ndolo i ta riya. 25 Nu u u'wa u ne'eshen ure,
a yuwusan tsurala, u'wa u ndolo wee isawan shi.
26 Adama o ndolo na tsugono tsa Male tse ne'eshen
waa jima shi, amma u ta riya.

27 “Babu za na aa gura uwa o u'wa wu za vu
ucira u tara itana ya yi, she na wu nla yi. Avu u
gura uwa o u'wa wa yi u tara yi itana. 28 Amayun
a da maa dansaa du, a ta gura yuwaan ama gafura
vu nusu le na adanshi a vama e ekere a Asula.f
29 Amma za na yuwayin Ruhu va Akiza adanshi a
vama, aa yuwaan yi gafura shi, adama a na unusu
wa yi u ri nu ukotu shi.” 30 U damma le ta ne,
adama a na a damma ta, “U ta no otoni a lima.”

* . .
3:18 Ayi aala “Bakanani” to rocosu tsu vuma'a u ta nu uzuwu

wa aci adama u kamba ama a yi. T 3:23 Male na Ba'alzabunaa
yuwain adanshia yia aadiva a 3:22 vuma ta da a yuwusan adanshi.

Mma na muwun ma anawu ma Yesu
(Mat. 12:46-50; Luk. 8:19-21)

31 Avu mma va Yesu rawa na aza a yi. Avu a
lyungu za ro de yi. Avu e isawan a alanga. 32 A
cina ta obolo a ama nden ukandaruwu na ayi, avu
a damma yi, “Mma va wu, na aza a wu, a ta de a
alanga a pura wu.”

33 Avu u usu le, “Zane da mma va na aza a va?”
34 Avu u kalyuwa ama a na a ri nden ukandaruwu
na ayi, avu u damma, “Kalyuwai, ele nda ele da
mma vana aza ava. 35Aza anaa yuwusan iliina
Asula a cigai, ele da muwun ma anawu n va olobo
ne esheli na mma va.”

Iroci yi cimbi
(Mat. 13:1-9; Luk. 8:4-8)

4

TYashiirowaru avu Yesu teme uritosu a nge'en
m mala. O6olo a ama a na o bolotoi a dana ta
abunda lon, hali a zuwa yi u uwa a wantsun, avu
u danu pe. Ama de a aagadi a kalyuwusa mala'a.
2 Avu uroco le ili na abunda aa yuwusan iroci.

Atsuma o uritosuwa yi, avu udammale, 3 “Poloi
atsuvu, yu uwwa, cimbi ro 'yawa ta mazaza me
icu'un. 4Ayilo a mantsa manautemei mazazame
icu'un, avuicu'uniroyoocoyioure, avunnunun
tawa n kakada icu'u'un. SAvuozoorooocobataa
atali, ubata una urina mabula lon shi. Avu o uta
babu usan, adama a na a tsurai wacin alungu shi.
6 Ana urana u yuwain, avu a kpanla, adama ana a
rina mabulalon shi, a tsura aralu shi, avu e 'yewe.
7 Avu 0zo 0 ro waru o oco a awanda, avu awanda
a 'yon, avu a ghagbala le, a matsan ulobonu shi.

8 0zo o ro gha shi o oco a mabula ma sa'ani, avu
a matsan ulobonu, 0zo o ro a matsan mata'atsu
mata'atsu, 0zo o ro kupotali-utali, 0zo o ro ukpaku
ukpaku.”
9 Avu u damma le, “Za na ri na atsuvu, wu
uwwa.”
Iliinaizuwai Yesu ritoiniiroci
(Mat. 13:10-17; Luk. 8:9-10)
10 Mantsa ma na Yesu danai a nde'en, aza a na
a danailo obolo na Kupanejere, avu ee ece yiiroci
i na u yuwaan nle. 11 Avu u damma le, “Adu da a
lyawaiireve ili yu usokowu ya Asula, amma aza a
na a ripe shi, ili suru she niirociida a tsu damma

le. Adama a na
12 A ta gura e ene ne esu, amma ee reve no okolo

shi. A mawwa, a ta gura uwwa, amma aa
gura reve shi. Adama a na aa kamba a
yuwaan le gafura wan.” ” ¢

Ucuduwusa wi iroci
(Mat. 13:18-23; Luk. 8:11-15)

13 Avu u damma le, “Adu i reve iroci i nda shi?
To, cine yaa gura i reve irociiro? 14Za vu ca'an
ndolo adanshi a Asula da waa cu'usan. 15 Icu'un
1 na yo ocoi o ure, ele da iroci ya aza a na a
cu'wain adanshi a Asula o okolo e le. Mantsa
ma na a uwwai, babu usan, Malef ma tawa ma
usa adanshi a na a cu'wain o okolo e le'e. 16 Ne
da waru aza a na o ocoi bata a atali. Ele da aza
a na a tsu ushi adanshi babu usan na mazanga.
17 Amma ana a ri na aralu shi, a tsu jima shi. Na
awuya ko atsumalima a tawa adama a adanshi a
Asula, babu usan aa tadatsa. 18 0zo o ro a ta tsi

0 4:12 Isha. 6:9-10.

icu'un i na yo ocoi bata a awanda. A uwwa ta
adanshi, 19amma addama o uvadi u nda, nu uyo'o
wi ikebe, na maluwa me ili ma na aa uwwusa, a
tsu ghagbala ta adanshi'i. Reve wo o'wo le babu
ulinga. 20 Amma aza a na o ocoi a mabula ma
sa'ani, ele da aza a na a tsu uwwa adanshi, a usu
yi, avu a yuwan ulinga na ayi. Za ro tsu matsan
ta mata'atsu mata'atsu, za ro kupotali-utali, za ro
gba ukpaku ukpaku.”

Uzuwata u fitila
(Luk. 8:16-18)

21 Avu Yesu ece le, “A tsu tawaa ta na fitila
adama anaaakpatoyinaaasa'atsu,koazuwayia
mbungulu? E eelele a da a tsu zuwa yi, adama u ca
ekan shi? 221liinairiusokowu suru a ta kpatu'wa
yi, waru babu iliina yaa dana upa'un u na o utaa
yi a alanga shi. 23Za na ri na atsuvu, wu uwwa.”

24 Avu u damma le, “I yuwan ugbozu ni ili i na
yaa uwwusa. Na makundatsu ma na i kunzuyi na
ayi da aa kunzuwa du, waru a ta dashi du. 25Za na
riniili, ayida aa dashi, waruzanariniili shi,wa'a
naurinaayiataushiyiida.”

Irociyi cu'un na yu utai

26 Avu Yesu damma le, “Apa nda cine tsugono
tsa Asula tsa ri: tsa vuma na 'yawai mazaza me
icu'un. 27 Nu u lantsa na ayin ko u yuwan ulinga
nu urana, mantsa suruicu'un oo utusa a yuwusan
mgbhain, ko na wo o'woi u reve cine aa yuwusan
mgbain shi. 28 da i tsu zuwa ta ili i na a cu'wain i
'yon mgbain, akunku a da a tsu fara kungwa, avu a
tawa a yuwan agaza a caicu'unisa'ani. 29 Mantsa
ma na ishina i kutsai, avu u gasa le.”

Irociyiicu'uninaila'ai ukalamu
(Mat. 13:31-34; Luk. 13:18-19)

30 Avu Yesu reme a dansa, “Na nye tsaa gura
kurato tsugono tsa Asula? Ko niirociyiiliine a
gura cuduwa yi? 31 Oroci e isu'wan i uri, ayi da
cu'un nala'ai ukalamu na a tsu cu'wan e ida. 32 Ko
tsundolo, na a cu'wan yi, nu u yuwan mgbain, u
tsula'a ta olopu a na a buwai, u tsu yuwan ta eten
a ghagbain na nnunu n tsu tawa n tele de.”

33Irociya abunda orociondolo a dauyuwaanle
adanshi a Asula, ununa aa gura reve. 34U damma
le ili i ro shi, she o6olo ni iroci, amma a mbanga,
avu u cuduwa ojoro a yiiliina u dansaa nle suru.

Yesu isawaton ta upepu
(Mat. 8:23-27; Luk. 8:22-25)

35-36 0 urana u ndolo nu ulivu, Yesu no ojoro a yi
shi ta a wantsun a nge'en m Mala ma Galili. Reve
udamma le, “Tawai tsu 'yawai ne upasu u ndede.”
Avu antsun o ro o toni yi. Reve Yesu kara a tyo o
ukosu u wantsun reve u reme nlavu. U dana ta
ni ili i na u zuwai aaci. 37-38 A jima lon shi, avu
upepu u kebe de a tawa. Avu upepu'u u yuwusan
mini ikedu ikedu, hali wantsu'un u ciga u shiwan
na mini. Avu ojoro a yi a uwwa wovon lon, reve
a 'vawa a jisan yi. Reve a damma, “Manlu, u bala
wu a na tsaa liba shi?”

39 Avu u 'yon, u bara upepu'u, u damma mala'a,
“Von ne.” Avu upepu'u u von ubata wo o'wo
kwin. 40 Avu u damma le, “Nye i zuwai yi da'wain
tsunda, hali n gogo koto i ca mu okolo a du shi?”

41 Avu wovon u tsura le lon, avu a dammulai,
“Cu'un vuma ne da tsunda'a, hali nu upepu fo u
tsu yuwan ta ili i na u dammai?”

Yesu yuwaan ta vuma vo otoni a lima opocino
(Mat. 8:28-34; Luk. 8:26-39)

S

1 Avu Yesu no ojoro a yi a pasa a 'yawa upasu u
mala undede, ejege alyucinaatsude Garasa. 2Ayi
amotaa pe atsuma a wantsu'un,avuvumazanari
no otoni a lima u ga'ashin na ayi. 3 Ason a da bata
anden mayi. Babuzanarinuuciraunawaagura
nla yi, ko na akani. 4 A tsunla yi ta ana ne ekere na
akani, amma u tsu kakasa le ta. Babu za na ri nu
ucira u na waa gura golobo yi. 5 Usana nu ulivu u
tsu dana ta a agadi atsuma a ason a na a yuwain a
atali. Reve u dana a yisaali, na wu padi aciyayi.

6 Ana u cinkayai Yesu alanga, avu u suma ni iladi
a tawa, avu u kingyo a makakan ma yi. 78 Avu
Yesu damma otoni a lima'a, “Lyawa vuma ndolo.”
‘Dada u boshoi na yisaali a dansa, “Te da imini ya
wu na amu, Yesu Mawun ma Asula? Kucina na
Asula, vaa ca mu atsumalima shi.”

9 Avu we ece yi, “Cine tsa da aala a wu?”

Avuu usu, “Aala a va a da Obolo adama a na tsu
ta abunda.” 10 Avu u pati Yesu lon adama u lyawa
le e ida'a.

11 Ubata u na a danai, ngurusumu n dana ta lo
na abunda, a zamishi ilyalya zala va agadi. 12 Avu
otoni a lima'a a pati yi, a damma, “Gbara tsu a
'yawa atsuma a ngurusumu, adama tsu uwa pe
atsuma e le.” 13 Avu gba u usule. Avu otoni a lima
0 uta a uwa atsuma a ngurusumu. Aza a danailo
suru, avu a suma a 'yawa a mala. Avu a riya pe,
avu a kuwa pe. Abunda e le a ta rawa ukpakukupa
ure (2,000).

14Reve aza ana adanaia aguba a ngurusumu'u,
avuasuma,avua 'yawa acaalabarialyucinamu-
lyuci. Avuama atawa e eneiliinaifarai. 1>Anaa
tawai ubata wa Yesu, avu a cina lo vuma na danai
no otoni a lima nden ubata wa yi, u'otowu ni itana
nu ughozu wa yi. Reve a uwwa wovon. 16 Aza a na
e eneli ne esu e le, avu a damma ili i na i cinai za
vo otoni a lima'a na ngurusumu. 17 Avu e teme a
patishi Yesu ulyawaale idaile.

18 Mantsa ma na Yesu danai a uwusa a wantsun,
avu za na danai no otoni a lima'a u pati yi ankuri,
ulyawa yi u 'yawa obolo na ayi.

19 Amma u 'yuwan ta, avu u damma yi, “'Yawa o
u'wa u du, vu 'vawa bata a n'utsa ma wu waru, vu
cale alabarieiliina a Asula a yuwaan nuwu.”

20 Avu u kara a casu alabari upasu wi ida wa
Dikafoli¥, ili i sa'ani i na Yesu yuwaan niyi. Ama
suru a yuwan ta asalama ni ili i ndolo.

Jayiru 'yawa ta ubata wa Yesu
(Mat. 9:18-26; Luk. 8:40-56)

21 Mantsa ma na Yesu kambai a 'yawa upasu
u ndede, avu ama o 6oloto abunda ubata wa vyi,
ayi lo zuzu na mala'a. 22 Atsuma a azagbagbain
a aa'isa'a, za na a tsu de Jayiru, u tawa ta we ene
yi. Avu u kingyo a makakan ma yi, 23 a patishi yi
lon, adansa, “Usheli u ke'en u va u ciga makuwaa.
N ciga ta vu tawa vu kuruwa yi ukere, adama u
kamba ghaga.”

24Reve u'yawa obolo na ayi, reve ama a abunda
o toni yi a ghagbalasa yi.

* 5:20 Dikafoli urevu wa vi, ayi da Mulyuci Kupa.

Ka na oo ocosu mpasa

25 Atsuma o obolo'o, ka ro na yuwain a'wan
kupa ne ejere o ocosu mpasa shi ta pe. 26 Wu
uwwa ta awuya lon e ekere a aza a aguma, waru
wu una ta ili i na urina ayi suru, amma u jebe yi
shi, she ili i na i 'yawai elime. 27 Ana wu uwwai
adama e Yesu, avu u tawa nu ucina wa yi atsuma
0 obolo'o, avu u ju'wan utugu wa yi. 28 U jiyan ta
0 ookolo a yi, “Na n ju'wan utugu wa yi goon, n ta
kamba ghaga.”

29 Babu usan wocosu wu mpasa ma yi n lyawai,
avu ureve u tsura ta lafiya lipu va yi. 30 Avu Yesu
reveshiucira wu uta ta a lipu va yi. Dada uvadalai
atsuma o obolo'o, avu we ece, “Zane da ju'wan
numu utugu?”

31 Reve ojoro a yi a usu yi, “Ve ene obolo a
ghagbalasa wu, avu ve ece, Zane da ju'wan nuwu
utugu?’ ”

32 Avu u kara a vadalasa adama we ene za na
yuwain ulinga u ndolo. 33 Avu ka'a, ana u revei ili
inaiyuwan niyi, avu u tawa u kingyo a makakan
mayinawovonnameje'enmalipu. Avuudamma
yi amayun suru. 34 Avu u damma yi, “Usheli,
ucawu wo okolo a wu u kambato wu ta gbaga.
Wala na mazanga, babu ubanakun.”

Yesu 'yasain usheli wa Jayiru
35 Ayi pe atsuma a adanshi, avu 0zo o ro a tawa
de o u'wa wu zagbain va aa'isa a damma, “Usheli
wa wu u kuwa ta. Cine vaa damaton yi waru?”
36 Agba Yesu polo atsuvu e ili i na aa dansa shi.
Avu u damma zagbai'in, “She vu uwwa wovon
wan, vu ca okolo goon.” 37 U lyawa nanza toni yi

shi, she Bituru, na Yakubu, na Yahaya mawun ma
anawu ma Yakubu. 38 Ana a rawai o u'wa'a, avu
Wwu uwwa a yuwusan elemu, e mesun, a yisaali
babu ukotu. 39 Ana uuwai, avuu dammale, “Nye i
zuwai iri a yisaali babu ukotu? Usheli'i u ri ukwa
shi, nlavu n da waa yuwusan.”

40 Avu a yuwaan yi izo'oshi yu ulamu. Ana wu
utaa nle a alanga suru, avu u tara nshawu mu
usheli'i o6olo no ojoro a yi, aza a na a danai obolo
na ayi, a uwa ubata u na mawu'un u danai. 41 Avu
ureme ukere wa yi, u damma yi, “Talita kumi.” Ili
i na waa dansa da nda, “Mesheli, n ta dansaa wu,
'yon.”

42 Babu usan avu usheli'i u 'yoshin, u fara
mmalu. A'wan a yi kupa ne ejere a da a danai. Avu
a uwa asalama abunda. 43 Avu u rono le atsuvu
lon, she a damma nanza wan. Avu u damma le
waru a ca usheli'iilyalya.

A''yuwan ta Yesu a lyuci le
(Mat. 13:53-58; Luk. 4:16-30)

1Yesu lyawa ta de, avu u kamba Nazara lyuci
le. Avu ojoro a yi o toni yi. 2 Ana urana wa
Ashibi u rawai, avu u teme uritosu a aa'isa.f Ama
anaauwwa niyio uritosu, avu a yuwan asalama,
adansa, “Te da vuma nda tsurai ili i nda suru?
Cu'un vu urevu ne da a ca niyi tsunda? Kalyuwa
cu'un vu ulinga wa asalama u na waa yuwusan.
3 Ayi nda, ayi da za vu ushe'en ndolo shi, mawun
ma Meri,T zakpara va Yakubu, o6olo na Isuhu, na
Yahuza na Simo shi? Aza a yi e esheli pa da a ri
obolo na tsu shi?” Dada a 'yuwan niyi.

4 Avu u damma le, “A tsu 'yuwan vumavasula
ubata u ro shi, she a lyuci le obolo na aza a yi, nu
u'wa ule.” 5U gura yuwan ulinga wa asalama a
lyuci le shi. Ke'en da u kuruwayi aza o ubanakun
ukere, avu u kambato le ghaga.

6Uyuwan ta asalama lon, ana a kudai a ca okolo.

Yesu lyungu ta Kupanejere
(Mat. 10:5-15; Luk. 9:1-6)

Avuukandaruwa a 'yawa a mulyuci a yuwusan
urocosu. 7 Avu u de Kupanejeret u lyungu le ama
erere. Ucaletaucira e ekere o otonialima. 8 Avu
udamma le, “Sheitarailiiro a mmalun du wan,
she adanga. She i tara opopofu wan, ko tsan, ko
ikebe o osonu a du wan. 91 oto atan, amma she i
tara atugu o ro wan.” 10 Avu u dammisa le, “Ni i
rawa ubata u na a ushi ndu, yi isawan pe o u'wa'a
she mantsa ma na yaa lyawa lyuci ndolo. 11 Agba
ni i rawa a lyuci na a usu ndu shi, ko a uwwa du
shi, 1lyawa yi, avu i kakala mabuta ma ana ma du.
U to o'woirociinayoorocoama alyuci'ia yuwan
mejege shi.”*

12 Avu a kara a yuwusan alajiya, a dansaa ama
avadalat ubata wa Asula, alyawa unusuule. 130
utaa ta otoni a lima na abunda, avu a putala aza o
ubanakun mani'in, avu a tsura lafiya.

Ukwa wa Yahaya za vu Urumbusu
(Mat. 14:1-12; Luk. 9:7-9)
14 Ana Mogono Hiridut uwwai alabari e Yesu,
adama a na aala e Yesu o'wo ta urevu bata suru.

*

6:11 A mantsa mo ndolo, na vuma zakatsa mabuta ma atugu ko
wu kala mabuta ma ana ma yi, ure uro u da una woo roco wu kasa
ta aciyayi na ama a lyuci ndolo.

Avu 0zo o ro a damma, “A 'yasan ta Yahaya za vu
Urumbusu. Dada u tsurai ucira u na waa yuwusan
ulinga wa asalama.”f

150z0 o ro gha a damma, “Iliya da.”

0Ozo oro adamma, “Ayi vumavasula ro da, oroci
a amasula o ufaru.”

16 Ana Hiridu uwwai ne, avu u damma, “Yahaya
za vu Urumbusu da, za na n zuwai o kodoi aaci
a yi, amma a 'yasan yi ta.” 17 U damma ta ne
adama a na ayi na aciyayi u lyungu ta de e reme
yi. Avu waru u zuwa a nla yi, adama a ka na a
tsu de Hiridiya ka vawun va yi Filibu, za na u usai.
18 Adama a na Yahaya dana ta a dansaa yi, “U ri
ulobonu vu zuwa ka vawun va wu shi.”

19 Avu Hiridiya zuwa yi o ookolo a yi, hali u shi
u ciga woo una yi. Agba u tsura ure u na wu una
yi shi. 20 Adama a na mogono'o wu uwwusa ta
wovon wa Yahaya, adama a na u reve ta vuma va
akiza da. Mantsa ma na wu uwwa niyi, ookolo a
yia tsu dana nden shi, suru na ne u tsu ciga ta wu
uwwa yi.

21 Amma o ukosu, Hiridiya tsura taure uro. Ana
urana u na a matsain mogono'o u kandaruwai,
u banu ta ngono, na nan yali a ghagbain, na
azagbain o upasu wa Galili abuki. 22 Ana usheli
wa Hiridiya u uwa u je'ein, avu mogono'o na aza
a na u banuyi a yuwan mazanga. Avu u damma
usheli'i, “Pati ili 1 na vu cigai suru, n ta ca wu.”
23U kucinaa yi ta, u damma, “Ili i na vu pati numu
suru, n ta ca wu. Ko ubatsalai u tsugono tsa va tsa
da vu cigai, n ta ca wu.”

24 Avu wu uta we ece mma va yi, “Nye maa
pati?” Avu u usu yi, “Pati aaci a Yahaya za vu

Urumbusu.” 25 Babu usan, avu u kamba o ukobuu
mogono, u pati yi u damma, “Gogogo, n ciga ta vu
camu aaci a Yahaya za vu Urumbusu a mapara.”

26 Avu atsuma o mogono a langa lon, amma
adama a akucunu a na u yuwain elime a ama, u
ri n cine waa yuwan u putsa yi shi. 27 Lo da u
lyunguyi agbashi a yi, u damma o kodoo yi aaci a
Yahaya a tawaa. A kara ta o kodo aaci a yi o u'wa
wa ali. 28 Reve u tawaa na aaci'i a mapara, u ca
usheli'i. Mawun ma ka gha, u ca mma va yi.

29 Mantsa ma na ojoro a Yahaya a uwwai alabari
o ndolo, avu a tawa a tara lipu va yi, a 'yawa a cido
yi.

Yesu lyuwato ta ama ukpakukupa uton
(Mat. 14:13-21; Luk. 9:10-17; Yah. 6:1-14)

30 Ana ojoro e Yesu a kambai ubata wa yi, reve a
damma yi ili i na a yuwain suru, ni ili i na o ritoi.
31 Ama na abunda a tawusa na a kambi, ayi no
ojoro a yi a tsura mantsa ma na aa lyuwa ilyalya
shi. Avu u damma le, “Tawali, tsu 'yawai ubata u
na ama a ri shi, yi ivuwan.” 32 Avu a kara a uwa a
wantsun a 'vawa ubata u na ama a ri shi, ele goon.

33 Ana obolo a ama a na a tawai bata bata e ene
nle a makaraa e reve le ta, avu a suma a 'yawa
upasu u ndede kafu ele a rawa de. 34 Ana u rawai
de, avu we ene obolo a ama lon. Avu we ene le
iliyali, adama a na a dana ta she damma ikyon i
nairinazava aguba shi. Avu u teme o rocosu ili
na abunda.

35 Ana urana u kotoi, avu ojoro a yi a tawa ubata
wa yil. Avu a damma yi, “Ubata u nda gha ama pa
shi, waru urana u da nda u kotoi. 36 Damma le a

kara a'vawa a mulyucinwawa'annanrilo zuzu,
a tsulaa aciyele ilyalya i na aa lyuwa.”

37 Avu u usu le, “'Yawai i ca le ilyalya i na aa
lyuwa.”

Avu a usu yi, “Tsu 'yawa tsu una ikebe i na i
rawai ikebef yu ulivu ukpakure (200) e ilyalya,
avu tsu ca le a lyuwa?”

38 Avu we ece le, “Opopofu a yan a da du? 'Yawai
i kalyuwa.”

Ana a 'yawai a kalyuwai, avu a damma, “Ozo o
ton a da, na mugula nre.”

39 Avu udamma le suru ko zane da danu a anlya
0 utanu obolo obolo. 40 Ne da a danai 0zo o ro
kupoton-uton, 0zo o ro ukpaku ukpaku. 4! Ana
u tarai opopofu o to'on na mugula n re'e, avu
u 'yasan aaci zuva, avu u godyoo Asula. Ana u
bubusai opopofu na mugula'a, reve u ca ojoro a
yi, e ne'eshen ama. E ne'eshen le ta opopofu na
mugula n ndolo suru. 42 Suru nle a lyuwa ta a
cuwan. 43 Avu ojoro a yi o boloto asaka kupa
ne ejere, asaka o opopofu na mugula n na m
buwai. 44 Ama a na a lyuwai ilyalya i ndolo ali
ukpakukupa uton (5,000) u da.

Yesu a mmalu zuva mini
(Mat. 14:22-33; Yah. 6:15-21)

45 Avu u zuwushi ojoro a yi a uwa a wantsun a
fara pasaa yi a 'yawa a lyuci va Besaida, kafu u
lyawa obolo'o. 46 Ana u lyawa nle, avu u kumba
a aagadi, adama u 'yawa u yuwan avasa.

T 6:37 Danshi na a yuwayin ulinga pa nda na Tsuheleni ayi da
“dinari ukpakure (200).” Kalyuwa Ucuduwu wi “Ikebe.”



Marku 6:47 XXiv Marku 6:56

47 Ana ulivu u yuwain, wantsun gha e memere
ma mala, Yesu gha ayi de a aagadi ayi a nde'en.
48 Reve we ene le e melen na wantsu'un a mala,
adama a na upepu u ta damatosun le. Mantsa ma
na nton n tsu saala na wasasa, avu u kara a 'yawa
ye'e le a mmalu a mala. U yuwan ta she damma u
ta kara le, 9 amma ana e ene niyi a mmalu a mini,
avu a jiyan she damma yimodi i da. Avu o oruwo,
50 adama a na wo o'woi suru nle e ene yi ta, avu a
da'wan.

Lo da u yuwaan nle adanshi, “Guzai okolo a du,
amu da. She yu uwwa wovon wan.” 51 Avu u
uwa a wantsun ne ele, dada upepu u voyin. Avu e
reme asalama lon, 52 adama a na hali n gogo koto
a ri nu urevu wu ulyuwatosu wu ukpakukupa
uto'on (5,000) shi. Adama a na okolo e le a dana
ta ughawu.

Yesu kambato ta vuma va Janisara gbaga
(Mat. 14:34-36)

53 Ana a pasai, a rawai e ida ya Janisara, avu a
nla wantsu'un. 34 Na motaa me le a wantsun, avu
ama ereve yi. 35 Avua suma bata suru a tarasa aza
o ubanakun a avalu a tawusaa yi ko te da a uwwai
u ri. 56 Ubata u na u uwai suru, a lyuci ghain na
mulyuci'i na akapi a bata, a tsu zuwaa yi ta aza
o ubanakun o u'uwata we eden. Avu, a patiyiu
lyawa le a ju'wan nge'en mu utugu ma yi. Aza a
na a ju'wan niyi suru a tsura ta lafiya.

Uritosu wu nkaya
(Mat. 15:1-9)

1 Afarishi o ro o6olo na munlu n Wila n ro o uta
ta Urishelima reve o 6oloto ubata wa Yesu. 2E ene
ta ojoro a yi a alya e ilyalya ne ekere babu sa'a o
ure u na wu ntsayi shi.

3 Afarishi na akapi a aza a Isra'ila a ta yuwusan
cine nkaya n dammai wu ntsaa ta a yuwan. A
tsu sa'a ta ekere e le ulobonu. 4 A tsu 'yuwan ta
a lyuwa ilyalya e eden she na a sa'a ekere. Ili na
abunda i ta lo, tsa wuza'u wu nden, na munda

obolo na asa'atsu. .
5 Adama a na a tsu sa'a ta ulobonu, ana e enei

ojoro a yi a alya tsundolo, reve e ece yi, “Nye 1
zuwaiojoro awu akurusuiliinayintsayishi? Tsu
cina le ta a alya babu a sa'a ekere.”

6 Avu u damma le, “Aza e ikpa'a! Wo o'wo ta
unata na Ishaya yuwain adanshia Asula aacia du.
Ununa a danai,

‘Ama a nda a ta casu mu tsugbain a na le goon,

okolo e le gha alanga a da a ri na amu.

7Aganda a na aa yuwusaan muili ya abulaida shi.
Iliina ooritosuiliiroida shi, agha uritosu
waamauda.’ ¢

8“Yiicina ta na wila wa Asula, avu i toni uritosu
wa ama.”

9 Avu u damma le, “Yi icina ta ni ili i na Asula
a dammai, avu i toni uritosu u du. 19 Adama a
na Musaf dammai, ‘Vu ca dada na mma va wu
tsugbain. Waru za na isulai dada ko mma va vyi,
a ciga a 'yuwan o una yi.’ ¢ 11 Amma uritosu u du
udamma tailiisa'aniida vuma damma dada ko
mma va yi, iliinan shia ca dun ca ta de Asula. 121

0 7:7 Isha. 29:13. ¢ 7:10 Mta. 20:12; Mta. 21:17; N.Gn. 20:9;
UWL. 5:16.

putsa yi ta na waa kamba dada ko mma va yini ili
iro. 13Ne da i tsu yuwan, avu i kambato adanshi
a Asula pere, adama o uritosu u du, ilii na abunda
icu'unindoloidaitsu yuwan.”

Iliinaitsulungusa vuma
(Mat. 15:10-20)

14 Avu u dewishe obolo'o, avu u dammisa le,
“I zuwa atsuvu suru ndu yu uwwa ili i na maa
damma. 151li i na i tsu uwa atsuma a vuma ayi
da u tsu lungusa wuma wa vyi shi, she iliina i tsu
uta o okolo, ayi da u tsu lungusa yi. 16 [Za na ri na
atsuvu, wu uwwa.]”

17 Ana wu kasai no o6olo'o, avu u uwa o u'wa.
Avu ojoro e ece yiiliinairoci'i waa dansa. 18 Avu
u usu le, “Adu fo i reve ili i na iroci'i waa dansa
shi? Adu fo i reve shi, ko nye da i uwai a aatsuma
a vuma, u tsu lungusa yi shi? 19 Adama a na uuwa
0 okolo a yi shi,amma u uwa ta a aatsuma a yi, ne
da waruwoo uta?” Ne da Yesu yuwain u kambatoi
ilyalya suru ulobonu adama a alya.

20 Avu waru u damma, “Ili i na yoo utusa ubata
u vuma, ayi da u tsu lungusa yi. 21 Adama a na
pe da, pe o okolo a vuma da icu'un i nda yo utusa:
majiyan me iwuya, tsipere, na wivu, na mona ma
ama, 22 nu uforondo, ni iwuya, na wulumu, nu
unusu icu'un icu'un, na tsurala, ne epen, na aci o
ugbamu na tsulo. 23 Iwuya i pe o okolo a vuma a
da a tsu uta, avu a zuwa yi wo o'wo ili yi idaba e
ekere a Asula.”

Ucawu wo okolo a ka a Meheleni
(Mat. 15:21-28)

24 Diga lo avu u kamba a 'yawa a mbanga ma
Taya na Sida. Avuuuwa o u'wa uro, u ciga nanza
reve shi, amma u ri n soko aciyayi shi. 25Ka na
mawun ma yi, usheli u wa'a u danai no otoni a
lima, ana wu uwwai alabari e Yesu, avu u tawa u
kingyo a makakan ma yi. 26 Ka'a gbha Meheleni ma
da, ubata u na wu utai gha Basurofiniki da. Avu
u pati Yesu utaa otoni a lima a na a uwai atsuma
a mawun ma yi. 27 Avu u usu ka'a, “Lyawa tsu
faralyuwato muwun muu'wa. Uriulobonu a tara
ilyalya i muwun avu a variya musan shi.”

28 Amma u usu yi ta, u damma, “Ne da u ri
Zagbain, agba ko musan n tsu lyuwa ta akapi e
ilyalya i muwun.”

29 Avu u damma yi, “Adama a adanshi a wu,
wala a kamba o u'wa, otoni a lima'a a lyawa ta
mawun ma wu.”

30 Avu u kamba o u'wa, avu u cina mawun ma yi
nven a aavalu. Cina otoni a lima'a a lyawa yi.

Yesu kambato ta agulani gbaga

31 Avu ulyawa mbanga ma Taya, u toni a 'yawa
Sida a 'yawa a Mala ma Galili, ni ida 1 na a tsu
de Dikafoli.™ 32 Ama o ro a tawaa yi ta na vuma
na danai aagulani waru nu usan u da u tsu gura
damma, avu a pati Yesu ankuri u kuruwa vuma'a
ukere. 33 Avu Yesu tara yi a 'vawa ubata u na
ama a danai shi, avu u zuwa akatsu a yi a atsuvu
a vuma'a, u tsuwan matsan ma yi, avu u ju'wan
eelentsu a vuma'a. 34 Avu Yesu kalyuwa zuva
no okolo a ta, avu u damma yi, “Ifata!” adansa,
“Kpatu'wal”

* 7:31 Dikafoli urevu wa vi, ayi da Mulyuci Kupa.

35 Avu u kpatu'wa atsuvu a yi. Ili i na i shi yi
nlai eelentsu a yi, u bada. Avu u yuwan adanshi
mejege. 36 U damma le ta she a damma ama wan,
amma she ili i na i lyuwai elime a casu alabari
a yi. 37 Avu a yuwan asalama lon, a damma,
“Kalyuwa cine u yuwain ili'i suru mejege. Hali u
gura zuwa agulani a uwwa. Aza a na a tsu gura
yuwan adanshi shi, a yuwan adanshi.”

Yesu lyuwato ta ama ukpakukupa unashi
(Mat. 15:32-39)

1A mantsamo ndolo, o6olo aama oro o boloto ta
abunda, agba a riniilyalyaina aalyuwa shi. Avu
Yesu de ojoro a yi, avu u damma le, 2 “N te eneshe
obolo a ama nda'a iliyali, adama a na o to o6olo
na mu hali rana ta'atsu, agha ariniilyalyaina aa
lyuwa shi. 3Waru na n damma le a tyo o u'wa na
ambulu, aa gura rawa o u'wa shi, 0zo o ro da nda
ghba o utai alanga.”

4 Avu ojoro a yi a usu yi, a damma, “Ubata unda
0g0zZo a da, te da gha tsaa gura tsura ilyalya i na
tsaa gura lyuwato ama a abunda a nda?”

> Avu we ece le, “Opopofu a yan a da du?”

Avu a damma, “Aza e cindere.”

6 Avu u zuwa ama'a a danu e ida. Ana u tarai
opopofu e cindere o ndolo, avu u godyoo Asula,
avu u bubusa, u casu ojoro a yi a 'yawaa obolo a
ama'a. Avu a'yawusaa le. 7A dana ta na mugulan
keke'en wa'a. Ana u godyoyi Asula, avu u damma
a 'yvawaa le. &9 Ama ukpakukupa unashi (4,000)
u da a shi o bolotoi, avu gha a lyuwa ilyalya hali
a cuwan. Reve ojoro o 6oloto akapi a na a buwai

reve o shiton asaka e cindere. Avu u damma le a
tyo o u'wa. 19Ajima shi, dada u uwai a wantsun no
ojoro a yi a tyo Dalmanuta.

Afarishia zami tailiya asalama
(Mat. 16:1-4)

11 Afarishi a tawa e teme mawasan na ayi, a ta
zama uroco le iroci de zuva, adama a lyungwa yi.
12 Avu wi ivuwan ogbolo a ruhu va yi, u damma,
“Nye 1 zuwai ama o gogo a ri e izami yi iroci?
Amayun a dan damma ndu, babuirociinaooroco
ama o gogo.”

13 Avu u lyawa le lo, avu u kamba a wantsun u
pasa a 'vawa a mbanga n ndede.

Wolilo wa Afarishi na aza a Hiridu
(Mat. 16:5-12)

14 Reve e reme mmalu agha e icina ta a na a
tawaa no opopofu,iliinairilole pe awantsu'unu
la'a za ta shi. 15 Avu u damma le, “I yawan ughozu
na wolilo wa Afarishi na aza a Hiridu.”

16 Avu a dammulai, “U damma ta ne ana wo
o'woi tsu ri no opopofu shi.”

17Yesu gba ureve ta ilii na a dammulai, avu we
ece le, “Nye i zuwai i dammai i ri no opopofu shi?
Koto ye ene ko i reve shi? 181 ta ne esu, amma
yee ene shi. Ita na atsuvu, amma yaa uwwa shi.
19Waruicuwan ana m bubusai opopofu o ton, avu
n ne'eshen ama ukpakukupa uton shi? Akapi gba
asaka a yan a da i bolotoi?”

Avu a usu, “Kupa ne ejere.”

20 Dada we ece nle, “Ana m bubusayi ama
opopofu e cindere, akapi a asaka a yan a da a
buwai ana i bolotoi?”



Marku 8:21 XXX Marku 8:30

Reve a usu yi “Aza e cindere a da.”

21 Dada we ece nle, “Hali n gogo koto i reve ili i
na maa dansaa du shi?”

Yesu kpatu'wa ta irumba esu

22 Avu a rawa a lyuci va Besaida. Reve ama a
tawaa Yesu ni irumba, avu a pati yi u ju'wan yi.
23 Avu u reme ukere wa yi, wu utaa yi a mbanga
n lyuci. Reve u tsuwaan yi matsan e esu, waru u
kuruwa yi ukere, avu we ece yi, “Vu gura ta ene ili
iro?”

24 Avu irumba'a u 'yasan urewesu, avu u usu,
“N te eneshe ama. Amma oroci a danga a da mee
eneshe le a agara.”

25 Avu u zuwisaa yi ukere o urewesu. Avu
irumba i kpatu'wa esu yi we ene ili suru mejege.
26 Avu Yesu damma yi u wala a tyo o u'wa, waru
u damma yi ta, “She vu uwa a malyuci mo ndolo
wan.”

Bituru yuwan ta adanshi adama e Yesu
(Mat. 16:13-20; Luk. 9:18-21)
27 Yesu 'yon ta no ojoro a yi, u uwa mulyuci n
Kasariya Filibi. Avu we ece ojoro a yi, “Zane da

ama aa dansa nri?”
28 Avu a usu yi, “Yahaya za vu Urumbusu, 0zo o

ro gha a damma, Iliya, 0zo o ro gha a damma vu
uta ta atsuma a amasula.”

29 Avu we ece le, “Amma adu gba, zane da yaa
dansanri?”

Avu Bituru usu vyi, “Avu da Kristi'if
Zamawawa.”’f

30 Avuuronole atsuvu she adammananza wan.

Yesu yuwisan ta adanshi adama o ukwa wa yi
(Mat. 16:21-28; Luk. 9:22-27)



Marku 8:31 XXXi Marku 9:1

31 Avu u teme o ritosu le, a dansa, “Amu Mawun
ma Vuma n to sowo atsumalima lon. Waru azag-
bain, na nan ganu a ghagbain, na munlu n Wila a
ta 'yuwan mu, hali o una mu. Agha na a yuwan
rana ta'atsu, n ta 'yon wuma.” 32 A alanga eteshe
a da u damma nle adanshi o ndolo. Avu Bituru
de yia tyo a nge'en, u teme a yuwusaan yi nlangi.
33 Amma ana Yesu vadalai, we enei ojoro a yi, avu
u para Bituru, u damma, “Vu yuwan alanga na
amu, avu Male! Vaa yuwusan avasa adama a na
ili ya Asula yaa shiwan shi, she ili ya ama.”

34 Avu u de obolo'o obolo no ojoro a yi, u damma
le, “Za na cigai u toni mu, she nu u 'yuwan aciyayi
suru suru, nu u ciga u 'yuwan u tara akpata a yi,
avu u toni mu. 35Za na ri ada a wuma wa yi, u ta
lamba yi. Amma za nalambai wuma wa yi adama
a va, adama a Alabari a Sa'ani waru, u ta tsura yi.
36 Nye i da vuma munai ko nu u tsura uvadi u nda
suru, avu ulamba wuma wayi? 37 Nye waru vuma
aa gura tsupa, avu u wawa wuma wa yi? 38 Na za
uwwa wono u va na alajiya a va o uvadi u iwuya
wu ulambu wa abula u nda, Mawun ma Vuma fo
u ta uwwa wono wa yi, nu u 'vawa a makakan ma
Dada va yi na nlingata ma Asula.”

9

1 Avu u lyuwa elime na adanshi, “Amayun da
maa dansaa du, 0zo o ro a ta pa ubata unda na ee
ene ukwa shi, she ne e ene tsugono tsa Asula tsa
tawa nu ucira.”

Lipuva Yesu vadalai
(Mat. 17:1-13; Luk. 9:28-36)

2 Ana a yuwain rana tali, avu Yesu tara Bituru,
na Yakubu, na Yahaya, u 'yawato le a masasan mo
uga'an, ele goon. Avuorociayiavadalaelimeele.
3Itanayayiivadala yo o'wo u'uri puwu a madala,
pa ouvadiunda babu za na aa gura zaza'wa le ne.
4 Avu e eneshi Iliyat na Musa, a yawusan adanshi
na Yesu.

5 Avu Bituru cananaa yi una, “Manlu, u lobono
ta ana tsu ri pa. Tsu ta yuwan pa ogodo a ta'atsu,
za ta za va wu, za ta za va Musa, za ta waru za va
Iliya.” 6 U lamba ta ili i na waa damma, adama a
na wu uwwai wovon lon.

7Avu eleshe a tawa a kpato le nu ululu, avu udyo
wu uta de e eleshe'e, “Mawun ma na n cigai lon da
nda, yu uwwa yi.” 8 Avu a jika a kanlashi, amma
e ene waru za ro shi, Yesu da goon e enei obolo ne
ele.

9 Ana a cipai de a masasa'an, avu u damma le,
“She i damma nanza ili i na ye enei wan, she na
Mawun ma Vuma mo 'yon atsuma o ukwa.”

10 A yuwan ta ili i na u damma nle a yuwan,
amma a yuwusan ta adanshi'i goon le, “Nye i da
waa dansa adama o u'yosun o ukwa u nda?”

11 Avu e ece yi, “Nye i zuwai munlu n Wila
n dammai nga Iliya ta fara tawa elime a Kristi
Zamawawa?”

12 Avu u usu le, “Iliya da fara tawai, adama a na
woo fobo ili suru. Nye i zuwai a danai, adama a
Mawun ma Vuma, ‘Uto sowo awuyaicu'unicu'un,
waru aa 'yuwanyi?’ 13 Amma n ta dansaa du, Iliya
tawa ta de, a yuwaan yi ta cine a cigai, cine alabari
ayiariudanu.”

Yesu kambato ta mawun mo otoni a lima ghaga
(Mat. 17:14-21; Luk. 9:37-43)

14 Ana a kambai ubata u na ojoro a yi a ri, avu
e ene abajini o obolo ukandaruwu ne ele. Munlu
n Wila waru n dana ta a mawasan ne ele. 15 Na
menee ma Yesu, avu obolo'o a yuwan asalama lon.
Avu o boso ni iladi a tawa ubata wa yi, a casasa yi.

16 Avu we ece le, “Mawasan ma ne yaa yuwu-
san?”

17 Avu za ta atsuma o obolo'o u usu yi, “Manlu,
mpa nda n tawaa nuwu na molobo ma va za na ri
no otoni a lima. Adama o ndolo u tsu gura yuwan
adanshi shi. 18 Mantsa ma na otoni a lima'a a
kumba niyi suru, she na a vari yi e ida, una wa yi
a yuwusan apiva, u gagalai anga a yi, avu wo 0'wo
wudaruwu. Avum patiojoroawuolootonialima
avyi, avu a kuda.”

19 Avuuusule, “Aduama o gogo aza a na aa casu
okolo shi. N jima ta nden na adu. Hali mantsa ma
ne maa danu na adu a yuwusan ankuri na adu?
Tawaa numu na ayi.”

20 Avu a tawaa yi na molobo'o. Ana otoni a
lima'a e enei Yesu, avu a varu molobo'o e ida babu
usan, lipu va yi e meje'en. Reve uriya u dana e
igandalu, una wa yi o utusa apiva. 21 Avu Yesu ece
dada va yi, “Urana u ne ilii ndolo i cina niyi?”

Avu u damma, “Ayi a mawun. 22U sowo ta a
varusu yi a akina na a mini, adama wu una Yyi.
Amma navaa gura yuwaniliiro, ve ene tsuiliyali,
vu kamba tsu.”

23 Avu u damma yi, “Na maa gura? Ili suruilii
na aa gura yuwan da e ekere a za na cayi okolo.”

24 Avu wu utaa udyo babu usan, “N ca ta okolo.
Kamba mu n dashi ca okolo.”

25 Ana Yesu enei obolo a ama a tawusa lo
ubata'a, avu u bara otoni a lima, u damma, “Avu
otoni a lima a na a tsu putsaa na adanshi, n
damma wu ta, vu kasa na ayi. She vu dashi toni
yiwan.”

26 Ana otoni a lima a yi a saalai, avu a kpasu'wa
yi e ida lon, lipu va yi e meje'en, avu a kasa na
ayi. Avu molobo'o wo o'wo tsa aakwakwa, hali
wo 0'wo ama na abunda a damma, “U kuwa ta.”
27 Avu Yesu reme ukere wa yi u 'yasan yi, avu u
'yon mishin.

28 Ana u uwai o u'wa, avu ojoro a yi e ece yi
usokowu, “Nyeizuwai tsu kudai, a na tsoolo otoni
alima o ndolo?”

29 Avu u usu le, “Na avasa a da goon aa gura lo
cu'un ndolo a alanga, babu iliiro.”*

Yesu yuwisan ta adanshi o ukwa wa yi
(Mat. 17:22-23; Luk. 9:43-45)

30 Avu a 'yon lo, a uwa e ida ya Galili. U ciga
nanzareve shi. 31 Adama anautoritosuojoroavyi,
u ta dansaa le, “A ta ca Mawun ma Vuma e ekere
a ama waru a to una yi. Na o una yi, na a yuwan
rana ta'atsu u ta 'yon.”

32 Amma a gura reve adanshi'i shi, avu waru a
uwwusa wovon na ee ece yi.

Tsugbashi tsa abula
(Mat. 18:1-5; Luk. 9:46-48)

* . .
9:29 Akuci a aatagada o ro a ta na: “Amma avasa na akuli a da
goon aa gura cu'un viiliinda.”

33 Avu a rawa Kafarnahum. Ana u uwai o u'wa,
avu we ece le, “Mawasan ma ne yaa yuwusan o
ure?”

34 Avu a rungwa kpaku kpaku, adama a na a
yuwan ta mawasan o ure za na o'wo zagbain
atsuma e le. 35 Avu u danu, u de Kupanejere'e.
Avuudamma le, “Za na cigai woo o'wo zagbain, u
kamba za vu ukosu, aagbashi a ama suru waru.”

36 Avu u shede mawun mo ro u zuwa Vi e
memere, avu u katala yi. Dada udamma nle, 37 “Za
na ushiyi mawun me ke'en cu'un nda adama a
alat a va, amu da u ushiyi. Za na waru usu numu,
amu da u ushiyi goon shi, amma za na lyungu
numu da u ushiyi.”

Zana 'yuwan ntsu shi, za tsu da
(Luk. 9:49-50)

38 Avu Yahaya usu yi, “Manlu, tse ene ta nanza o
utusaa otonialimana ala a wu. Atsu gba tsu putsa
yita, adama a na u ri oo tono tsu shi.”

39 Amma u damma ta, “She i putsa yi wan,
adama a na za na gura yuwain ulinga wa asalama
a ala a va, waa gura vadala u yuwan adanshi
avama adama a va shi. 40 Za na ri a tsurala na
tsu shi, za tsu da. 41 Amayun a da maa dansaa du,

za na ca ndu mini i sowo adama a va, u ta tsura
iliyinkapa.

Re mariyaa atsuma o unusu
(Mat. 18:6-9; Luk. 17:1-2)

42 “Na nanza aa zuwa atsuma a muwun nnda a
riya, utala'aanlaayiutaliuyiraayinluyayi, avu
a variyi amala. 43 Nu ukere wa wu waa zuwa wu,
vunusan, vu kodoyi. Utala'aa wu, vu tsura wuma

babu ukere u ta ana vaa tsura ekere e re, avu vu
uwa a akina.t 44 [Ubata u na azun a tsu kuwa shi,
waru akina a tsu kima shi.] 45 Na anana a wu aa
Zuwa wu vu yuwan unusu, vu kodo yi. U ta la'aa
wu, vu tsura wuma na tsukutsuma, ana aa variwu
atsuma a akinanaanaere. 46[Ubata unaazunari
n kuwa shi, waru akina a rinkima shi.] 47Nalyusu
va wu aa zuwa wu vu yuwan unusu, vu kongoro
yi. U ta la'aa wu, vu uwa o tsugono tsa Asula na
lyusu ta, ana aa vari wu atsuma a akina ne esu e
re. 48 Ubata u na azun a ri n kuwa shi, waru akina
arin kima shi.

49 “Na akina a da aa lyungwa ama suru, cine a
tsu lapula ili na akpadi.

50 “Akpadi a tu ulobonu, amma na a langa, na
nye da vaa lapula yi?

“I dana na akpadi o okolo a du, i yuwan nden n
sa'ani.”

Uritosu adama o lolo
(Mat. 19:1-12; Luk. 16:18)

10

1Yesulyawa ta de, avu u kamba e ida ya Yahuda,
waru nu upasu wa Urdu, ama na abunda o 6oloto
ta ubata wa yi, avu u kara o rocosu le ununa u tsu
yuwusan.

2 Avu Afarishi a tawa ubata wa yi, reve e ece yi,
“Unusu u da vuma lyawa ka va yi?”

3 Avu we ece le, “Nye i da Musa damma ndu?”

4Reve a usu yi, “Musa damma tsu ta tsu ca ka
aatagada a wukasu ulolo, avu a lyawa yi.” ¢

0 10:4 UWL 24:1-4.

5Dada u usu nle, “Musa damma du ta ne, adama
anairinaaciyoghamu. ¢ Amma a mantsamanaa
yuwain uvadi ne da u danai shi. Amma ana a fara
a yuwain, ‘vali na ka da a yuwan nle.” ¢ 7 ‘Adama
o ndolo a da vuma aa lyawa dada va yi na mma va
yi, tsara u suraa ka va yi goon. 8 Ele ra o to o'wo ili
ita” ¢ Ana wo o'woi a buwa ili i re shi, ®adama o
ndoloiliina Asula o 6oloi, she vuma kakasa wan.”

10 Avu ana a kambai o u'wa dada ojoro a yi e
ece niyi ili i na u ritoi. 11 Avu u damma le, “Za
na kakasali, reve u yuwisan lolo ro, tsipere tsa da
waa yuwusan na ayi. 12 Waru na ka lyawa vali
va yi, avu u yuwisan lolo ro, tsipere tsa da waa
yuwusan.”

Yesu zuwaa ta muwun aba'un
(Mat. 19:13-15; Luk. 18:15-17)

13 A tawusaa yi ta na muwun, tsara u ju'wan
le. Reve ojoro a yi a putsa le. 14 Amma ana Yesu
eneine, reve atsuma a langa yi. Avu u damma le,
“Lyawai muwun n keke'en n tawa ubata u va, she
i putsa le wan. Adama e icu'un i ndolo i da o foboi
tsugono tsa Asula.

15 “Amayun a da maa dansaa du, za na usuyi
tsugono tsa Asula cine muwun n ri shi, waa uwa
atsuma o tsugono tsa Asula shi.” 16 Reve u shede
le e ekere, avu u zuwaa le aba'un.

Zavuutsuru
(Mat. 19:16-30; Luk. 18:18-30)

17 Ana u remei mmalu a tyo Urishelima, dada
nanza sumai elime e Yesu, avu u kingyo. Avu u

0 10:6 Ufr. 1:27; Ufr. 5:2. ¢ 10:8 Ufr. 2:24.

damma, manlu ma abula, “Nye da maa yuwan,
tsara n tsura wuma u babu ukotu?”

18 Avu Yesu usu yi, “Cine vee desu mu manlu ma
abula? Babu za va abula, she Asula goon. 19 Avu
na aciyawu vu reve ta ili i na Asula a dammai a
yuwan: ‘She vu una vuma nu ucigu wa wu wan,
she vu yuwan wivu wan, she vu yuwan tsipere
wan. She vu usu ili i na vu revei shi wan, waru
she vu paala zarowan. Vu ca dada na mma va wu
tsugbain.” ” ¢

20 Avu u usu yi, “Manlu, ele ndolo suru n yuwu-
san le ta, amu o molobo.”

21 Avu Yesu kalyuwa yi ni icigi. Avu u damma
yi, “Iliitaida vulambai, 'yawa vu wina ili i na vu
rina ayi suru, tsara vu ca alambi, adama vu tsura
uzuwa zuva. Na vu yuwan ne avu vu tawa vu toni
mu »

22 Ana wu uwwai ne, avu u lukuta urewesu,
adama a na uriniili abunda.

23 Avu u vadala u kalyuwa ojoro a yi, avu u
damma le, “Ili yu usan i da za vu utsuru u tsura
uuwa atsuma o tsugono tsa Asula.”

24 Avu ojoro a yi a uwa asalama, adama e ilii na

u dammai. Avu u dashi dammisa, “Muwun n va,
u ta yuwan usan za vu utsuru uwa o tsugono tsa

Asula.t25Utala'aa aarakumi a pusulai na vunu vu
bele, anazavuutsuruaauwa o tsugono tsa Asula.”

26 Ana a uwwai ne, avu a kara a asalama, avu a
damma, “Na wo o'wo za vu utsuru aa tsura u uwa
atsuma o tsugono tsa Asula shi, zane da aa la'a?”

¢ 10:19 Mta. 20:12-16; UWL. 5:16-20.



Marku 10:27 XXXixX Marku 10:34

27 Avu u usu le, “E ekere a vadilima ili yu usan i
da, amma e ekere a Asula shi. Babu ilii na Asula
aa kuda yuwan.”

28 Avu Bituru usu yi, “Atsu da nda tsu lyawai ili
suru, avu tsu kuru wu.”

29 Avu u usu u damma, “Amayun a da maa
dansaa du, za na lyawai u'wa wa yi, ko dada va yi,
ko mma va yi, ko ulyawai zakpara va yi, ko vawun
va yi, ko gha u lyawai muwun ma yi, ko ka va vyi,
adama a va na Alabari a Sa'ani, she nu u tsura
atsupu. 30 A mantsa mo gogo, uta tsura 'wa, na aza
a yi, na muwun ma anawu, na aduma, na muwun,
ukpaku ukpaku. Amma waru a ta lyungwa yi. De
zuvat waru u ta tsura wuma u babu ukotu. 31 Aza
e elime na abunda a ta kamba acapa. Aza a acapa
a ta kamba elime.”

Yesu yuwisain adanshi o ukwa wa yi
(Mat. 20:17-19; Luk. 18:31-34)

32 Ele atsuma a mmalu a gawan Urishelima,
Yesu de elime e le, avu ojoro yi kara asalama. Avu
ama a na oo tono yi, a kara o wovon. Avu waru u
dashi de ojoro a yi, avu u fara a dansaa le ili i na
yaa cina yi. 33 Avu u damma, “Atsu da nda a tyo
Urishelima, a taca Mawun ma Vuma e ekere a nan
ganu a ghagbain na munlu n Wila. A ta padaa yi
ugana u na 0o una yi, waru a ta zuwa yi e ekere
a aza e iwuya. 34 A ta yuwaan yi ulamu reve a
tsuwan yi matsan. Waru a ta fufaba yi, avu o una
yi. Agha na a yuwan rana ta'atsu, u ta 'yon.”

Ipatiya Yakubu na Yahaya
(Mat. 20:20-28)

35 Avu muwun ma Zabadi, Yakubu na Yahaya, a
rawa zuzu na ayia damma, “Manlu tsu ciga wu ta,
vu yuwaan tsu iliina tsaa pati wu.”

36 Reve we ece le, “Nye i cigai n yuwaan du?”

37Reve a usu, “Urana u na a 'yasan nuwu zuva
na tsugono, tsu ta ciga wu vu zuwa za ta o ukere
usa'ani, za ta o ukere ugula.”

38 Avuu usule, “Ireveiliina yaa patishishi. Ita
gura'sowo awuya a na moo SOwo, a ta gura tsupu

du ununa aa tsupu mu a awuya?”

39Reve a usu a ta gura. Avu u usu le, “I ta gura
SOWO awuya a na moo sowo, ununa aa tsupu mu

ne da aa tsupu du. 40 Amma adama a na yaa danu
o ugula ko o usa'ani, za va da shi na maa ca. Asula
a da aa ca bata na u foboyi aza a na a dangwai.”

41 Ana ojoro a yi a uwwai ne, reve a uwa
atsumolangu na Yakubu na Yahaya. 42 Avu u de
le, u damma le, “I reve ta aza a na a zuwai o 0'wo
aza a tsugbain a ama o uvadi, a ta na tsugbain a
aci e le. 43 Ne da woo o'wo e ekere a du shi. Za na
cigai wo o'wo zagbhain, she nu u kambato aciyayi
aagbashi a du biti. 44 Za na cigai u uwa elime a
du, she nu u kambato aciyayi aagbashi a du suru.
45 Ko Mawun ma Vuma, u tawa tsara a yuwaan
yi tsugbashi shi. Amma tsara u yuwan tsugbashi,
waru u ca aciyayi, adama a wawa ama.”

Yesu kpatu'wa ta esu e irumba
(Mat. 20:29-34; Luk. 18:35-43)
46 Avu a rawa Jeriko. Ayi o uta Jeriko no ojoro
a yi no obolo a ama abunda, avu irumba i ro i
tawa zavipati aala a yi Bartimawu, mawun ma
Timawu. U tsu danusu ta a nge'en mu ure. 47 Ana
wu uwwai Yesu va Nazara ta lo a tawa, avu u

'yasan udyo wa yia dansa, “Yesu, Yesu, mawun ma
Dawuda, kalyuwa ununa n ri iliyali.”

48 Avu ama na abunda a putsa yi, a dansaa yi
u rungwa una wa yi. Amma she ili i na 1 'yawai
elime, avu u dashi utaa udyo a dansa, “Yesu, Yesu,
mawun ma Dawuda, kalyuwa ununa n ri iliyali.”

49 Avu wi isawan, reve u zuwa e de yi. Avu e de
irumba'a, adamma yi, “Yuwan mazanga, uta desu
wu.”

50 Avu u vari aapalutsu a yi, avu u jika a 'yawa
ubata wa Yesu.

51 Avu we ece yi, “Nye vu cigai n yuwaan wu?”
Avu uusuyi, “Manlu, adama n tsura me ene ure.”

52 Avu u usu yi, “Yuwan mmalu ma wu, ucawu
wo okolo a wuuwawa wuta.” Babuusan, avu esu
a yi a kpatu'wa, avu u kuru Yesu a kara.

Yesu uwai Urishelima
(Mat. 21:1-11; Luk. 19:28-40; Yah. 12:12-19)

11

1Ele arawa Urishelima, zuzu na lyuci va Batafaji
na Batanya, reve a rawa a Masasan ma Zetun.
Reve Yesu lyungu ama e re atsuma o ojoro a yi.
2Reve u damma le, “'Yawai atsuma a malyuci ma
na ma ri elime a du, na ma'uwaa ma du i te ene
molloli wunlu za na koto a kumbai shi. I bada yia
tawa. 3 Na za ro ece du, nye i zuwai yaa yuwusan
ne? I damma yi, Zagbain da ciga niyi, amma waa
lapa kambuwa yi shi.” ”

4 Avu a kara, reve a cina molloli a nge'en mu
ure. S Ele a mabada ma yi, reve aza a na a danai
lo mishin e ece le, “Nye da i zuwai yaa badasa yi?”

6 Avu a usu le ili i na Yesu damma nle. Reve a
rungwa le a kara na ayi.

7Reve a tawaa Yesu na ayi, avu o polo amuna e
le o molloli'i. Avu u kumba de. 8 Ama na abunda
daopoloiamuna ele atsuma o ure, 0zoorowarua
baza avu'un o ure, aza a na a kudai a atsusa. 2 Aza
anaadanaielime na aza a na a danai acapa, reve
a dana e ishipa,

“Husana!™t

“Aba'un a tyo a zana a tawa a alat a Asula! ¢

10“Aba'un a tyo o tsugono tsa dada tsu Dawuda
tsanatsarilo atawal!

“Husana a tyo e ekere a Asula!”

11 Reve u uwa Urishelima, dada u uwai atsuma
a Aa'isamapada. Avu u kalyuwa ubata suru. Ana
wo o'woi ulivu u da, avu wu uta u kamba Batanya
obolo no ojoro a yi.

Yesu yuwayin ubiri una
(Mat. 21:18-19)

12 Ana usana u tawai, avu o uta Batanya. U
dana ta a uwwusa ambulu. 13 Ana we enei ubiri
na avu'un a abunda, reve u 'yawa tsara u tsura
muwun u lyuwa. Ana u rawai, u kalyuwai biti,
u cina de ili shi, adama a na a mantsa ma na
ubiri u tsu matsan da shi. 14 Avu u damma ubiri'i,
“She nanza dashilyuwa muwun ma wu wan, diga
g0go.” Agba ojoro ayia danataauwwusailiina
u dammai.

Yesu uwai a Aa'isamapada

(Mat. 21:12-17; Luk. 19:45-48; Yah. 2:13-22)

* 11:9 Husana urevu wa yi, ayi da “Ica a tyo Asula!” 0 11:9 Ica
118:25-26.

15 Reve a rawa Urishelima.f Ana Yesuf uwai
atsuma a Aa'isamapada,f avuulo azaanaadanai

atsulu na awina pe. Waru avu wu kebe apada
a aza a na a danai a kita'usa ikebe, avu u baza
otogu ni ili i na a danai a yuwusan ulinga, na
aza a na a danai a winasa nrukuku. 16U putsa
ta aza a na a danai ni itana a batsa pe atsuma a
Aa'isamapada. 17 Avu u yuwaan le adanshi, “Ashe
Adanshi a Asula,t a damma, ‘U'wa u va ubata wa
avasa adama a ama suru da shi?” ¢ Amma, adu
1 kambato yi ta ubata u na yaa dana a yuwusan
wivu.”

18 Ananan ganu a ghagbain na munlun Wila me
enei ili i na i farai, avu a zami ure u na 0o una yi.
Agba a uwwa ta wovon, adama a na ama suru a
uwa ta asalama na cu'un vu uritosu wa yi.

19Nu ulivu, avu Yesu lyawa lyuci'i.

Iroci nu udanga wu ubiri
(Mat. 21:20-22)

20 E]le a makambaa nu usana, reve e ene ubiriu
na Yesu yuwayin una u 'yewe a tyo a aralu. 21 Avu
Bituru gura cuwan na cu'unviiliinaifarai, avuu
damma, “Manlu, kalyuwa ubiri u na vu yuwayin
una'a u'yewe ta.”

22-23 Avuu usule, “I usu Asula, amayun a da maa
dansaa du, za na dammai masasan ma nda umula
u riya atsuma a mala no okolo a yi a da'wan shi,
amma u ca ta okolo e ili i na u dammai, u to o'wo
ne. 24 Ayi da i zuwai maa dansaa du ili i na i patiyi
suru atsuma a avasa, ni i ca okolo i ta tsura. 25 Ni
yiisawan a mantsa ma nayaa yuwan avasa, niiri
0 upan na aza a du, i yuwan gafura, tsara Dada du

0 11:17 Isha. 56:7; Irm. 7:11.

zanarizuva ayi fo u yuwaan du gafura. 26 Amma
ni i yuwaan za du gafura shi, cine tsa da Dada du
za na ri zuva waa yuwaan du gafura vu unusu u
du?”

Yeci yu ubata u na Yesu tsurai ucira

(Mat. 21:23-27; Luk. 20:1-8)

27Reve ana Yesuno ojoro a yi a kambisai Urishe-
lima a uwa ta a Aa'isamapada. Ayi pe atsuma a
agara a Aa'isamapada'a reve nan ganu a ghagbain
na munlu n Wila na azagbain a tawa ubata wa yi.
28 Reve e ece yi, “Nu ucira u ne u da vaa yuwusan
ulinga u nda, waru zane da ca nuwu ayi?”

29 Reve Yesu usu le, “Amu fo n ta yuwan du yeci,
iusu mu. Amu waru n ta gura damma du ubata u
na cu'un vu ucira na maa yuwusan ulinga wu utai.
30 Urumbusu u na Yahayat aa yuwusan, te da wu
utai, ubata wa Asula ko ubata wu vadilima?”

31 Avu e reme mawasan vani le, a damma “Na
tsu damma zuva da wu utai, u te ece tsu, ‘To
nye i zuwai tsu cayi okolo shi?” 32 Na waru tsu
damma ubata wa ama da wu utai, u ta tawaa tsu
na addama.” A ta uwwusa wovon wa ama, adama
anaama e reve ta Yahaya vumavasulat da.

33 Avu a usuyi, “Tsu reve shi.”

Avu fo u usu le, “Maa damma du ubata u na
n tsurai ucira u na maa yuwusan ili i na maa
yuwusan shi.”

Irociya aza a zamalinga
(Mat. 21:33-46; Luk. 20:9-19)

12

1T Avu Yesu uwa a yuwusaan le adanshi ni iroci.
Reve u damma, “Vuma ro da cuwain uduma wa

inabi, avu u suwaa yi ubabu akandaruwa. Reve
waru u kapa akari, tsara u tsura ubata u na waa
dana o kpokuso masayan. Avu u suwaa yi aburu,
adama we eneshe ili i na i ri pe suru. Reve u ca
aza a zamalinga uduma'a, adama a linga yi. Reve
u kara a 'yvawa mmalu a lyuci ro.

2 “Ana mantsa mo ugasa ma rawai, reve u
lyungu vuma ta atsuma a agbashi a yi u 'yawa
u ushi akunda e ili i na o 6olotoi. 3 Avu aza a
zamalinga'a e reme aagbashi'i, reve a lalapa yi
reve a damma yi u kamba ekere lyanga. 4 Reve
za vu uduma'a u lyunguwisa aagbashi o ro, avu
a lalapa yi lon. 5 Ana u lyunguwisai aagbashi o
ro, reve o una yi. Aza a na u koso lyunguwisai na
acapa, a lalapa akapi, akapi gba o una le.

6 “Avu wo o'wo vuma ta da shi buwai, ayi da
mawun ma ta ma yi za na u cigai lon. Avu za vu
uduma'a u koso lyungu yi a majiyan ne e ene yi, a
ta uwwa wovon, avu a yuwaan yiiliinailobonoi.

7“Ana e ene niyi, avu a dammulai, ‘Ndede mag-
aji ma ta ma yia tawa, tsu una niyi adama ubata'a
wo o'wo ubata u tsu.” 8 Reve e reme mawu'un o
una yi, avu a vari yi atsuma o 0g0zo.”

9 Avu Yesu damma, “Cu'un majiyan ne da yaa
yuwusan za vu uduma'a waa yuwan? Ayi za vu
uduma'a u ta tawa wu una le suru, avu u ca aza a
zamalinga o ro a linga uduma'a. 10 Koto i denuna
ilii na Adanshi a Asula a dammai shi?

‘Aatali a na asuwi a 'yuwain,

ayi da wo o'woi ikyun yu ucira atsuma o usaa.
11Zagbain da yuwain ili i nda,

waru ulobonotaeesuatsu’” ¢

0 12:11 Ica 118:22-23.

12 Reve Afarishit a zami ure u na ee reme yi
adama a na e reve ta u ta yuwusan adanshi a
aciyele. Amma a ta uwwusa wovon wa ama,
adama o ndolo a da a lyawa niyi. Reve a saba ure
ule.

Yeci adama a atsupa o utafa
(Mat. 22:15-22; Luk. 20:20-26)

13 Avu alyunguwa yi ama o ro atsuma a Afarishi
na ama a Hiridu, tsara e reme yi nu unusu atsuma
a adanshi a yi. 14 Ana a rawai, reve e ece yi,
“Manlu, atsu tsu reve ta avu za va amayun a da,
waru vu ri na adangulu shi. Vu tara ta ama suru
unata, vu to rocosu ure wa Asula. Damma tsu u
lobono ta a tsupa utafa a tyo ya Kaisa mogono ma
Romaf ko tsu tsupa wan?”

15 Ana u revei ili i na a cigai, reve u damma,
“Nye i zuwai yaa lyungusa mu?” Avu u damma
le, “Tawaa numu ni ikebe.”

16 Ana a tawaa niyi, avu we ece le, “Ululu wa
zane u dauride?” Reve a usu yi, “Ululu wa Kaisa
udauride.”

17Dada u damma nle, “I ca Kaisaf iliinairiya
Kaisa, Asula waruacayiiliinairizavayi Reve
ama a kara a yuwusan asalama a yi.”

Yeci yu u'yosun atsuma a akwakwa
(Mat. 22:23-33; Luk. 20:27-40)
18 Reve ama a na a tsu de aza a Sadukiyaf aza
a na a dammai na vuma kuwa u buwa a 'yon shi,
ele fo a tawa ubata wa yi. 19 Reve a damma yi,
“Manlu, Musa danaa tsu ta, na vuma kuwa, avu u
lyawa ka va yi babu u matsan, avu zawa'a va yi
sotso ka'a, tsara u tsuraa yi mawun. 20 A yuwan ta

ama e cindere ali. Za vu ufaru yuwan talolo, avuu
kuwa babu u matsan. 21 Reve za ve ire sotso yi, ayi
fo u kuwa babu mawun na ayi. Za va ta'atsu waru
ne da, ne da a yuwusain. 22 Ele ama e cindere'e
ko za tsura mawun na ayi shi. O ukosu, avu fo
ka'a u tawa u kuwa. 23 To o urana u na aa 'yasan
akwakwa, ka va zane da woo o'wo, adama a na wo
oloi mecindere me le suru?”

24Reve u usu le, “Adama o ndolo a da i puwain.
Adama a na i reve Adanshi a Asula shi, waru
i reve ucira wa Asula shi. 250 urana u na aa
'yvasan akwakwa, babu adama o lolo. O to o'wo
ununa nlingata ma Asula n ri, aa yuwan de lolo
shi. 26 Koto i denuna ili i na aatagada a Musa
a dammai shi, ubata u na u yuwain adanshi o
molopu a madala, ana Asula a dammai, ‘Amu da
Asula a Ibrahim na Ishiyaku na Yakubu?’ ¢ 27 Ayi
Asula a aza a wuma a da, amma Asula a akwakwa
a da shi. Amayun i puwan ta suru suru.”

Wila u ghain
(Mat. 22:34-40; Luk. 10:25-28)

28 Avu manlu ma Wilat ma Musa ma tawa ma
uwwa le a mawasan vani le. Ana we enei Yesu
usu nle mejege, avu we ece, “Wila une u da ula'ai
mghain?”

29 Avu u usu yi, “Wila u gbain ayi da, ‘I polo
atsuvu adu muwun ma Isra'ila, Asula mogono ma
tsu ayi da Asula goon. 301 ciga Asula no okolo a du
suruy, na asuvu a du, nu ucira u du.” ¢ 31 Za ve ire
ayida, I ciga aza a du ununaicigai aciyadu.’ ¢ Ilii
royiloila'ai ndolo shi.”

0 12:26 Mta.3:6. ¢ 12:30 UWL 6:4-5. © 12:31 N.Gn. 19:18.

32 Avu manlu'u u usu yi, “Manlu amayun a da
wu, Asula a ta a da, za ro lo shi she ayi. ¢ 33 A ciga
yino okolo a ta, na asuvu a ta, nu ucira u tsu, avu
waru tsu ciga aza a tsu ununa tsu cigai aciyatsu. U
la'a ta wocosu wu mpasa nu ukulatosu.” ¢

34 Ana Yesu enei ununa u usuyi mejege, reve u
damma yi, “Vurialanga na tsugono tsa Asula shi.”

Ko za dashi yuwan yi yeci waru shi.

Yeci adama a Mawun ma Dawuda
(Mat. 22:41-46; Luk. 20:41-44)

35 Yesu atsuma o uritosu a Aa'isamapada, avu
we ece le, “O una wu nye munlu n dammai Kristi
Zamawawa to uta o ugundo wa Dawuda? 36 Agha
Ruhu va Akiza zuwa ta de Dawuda damma:
‘Asulazuva a damma ta Zagbain va: “Danu o ukere

usa'ani u va, she na n zuwa n'yuwatan ma
wu aapataaanaawu.”’ ¢

37«“Na Dawuda na aciyayi u de yi ‘Zagbain’, cine
W00 0'wo waru mawun ma tsukaya ma Dawuda?”

Ama na abunda a uwwa ta uyo'o wu uritosu wa

yi.

Morono ma atsuvu adama a munlu n Wila
(Mat. 23:1-36; Luk. 20:45-47)

38 Atsuma o uritosu wa yi, avu u damma le, “I
yuwan ugbozu na munlu n Wila.t 39 Aza a na a
cigai a dana a casu le tsugbain e eden u'wotowu
na atugu a ga'an le, a dana a danusu a ndanata
ko'o a a'isa, na ndanata n sa'ani e eden. 40 Aza a
na a tsu ususa ili yi nruna. Avu a dana a yuwusan

0 12:32 UWL 4:35. ¢ 12:33 Hos. 6:6. © 12:36 Ica 110:1.

avasa o ugadi. Asula a ta ca icu'un ya ama o ndolo
atsumalima lon.”

Maruna na anini ere
(Luk. 21:1-4)

41 Avu Yesu danu zuzu nu uzuwata wi ikebe
atsuma a Aa'isamapada. Reve u kalyuwusa ama a
zuwusa ikebe. Aza o utsuru na abunda a zuwusa
ikebe ya abunda. 42 Avu maruna mo ro me iliyali
mo uta de, avu u zuwa anini* e re.

43Reve ude ojoro a yi,avuudamma le, “Maruna
me iliyali ma nda ma zuwa ta ili i na i la'ai ama
suru. 44 Aza o utsuru a nda suru e kene ta atsuma
o utsuru u le. Ayi gba ni iliyali ya yi suru, reve u
pura suru ko ili u lyawa shi avu u zuwa.”

Adanshi adama o ulungusu wa Aa'isamapada
(Mat. 24:1-2; Luk. 21:5-6)

13

1Yesu o uta a Aa'isamapada,f reve za ta atsuma
0 ojoro a yi u rawa ubata wa yi, avu u damma,
“Manlu, kalyuwa cu'un vu usaa u sa'ani na atalif

anda!” )
2Reve u usu yi, “Ye ene ta cu'un vu usaa ndolo?

Ko aatali a ta aa lyawa zuva vu za va yi shi. Suru
nle o to ocole eida.”
Ufaru wa atsumalima
(Mat. 24:3-14; Luk. 21:7-19)
3 Ayi nden a masasan ma Zetun za na danai a
nkalalai na Aa'isamapada, reve Bituru na Yakubu
na Yahaya na Andarawu a yuwan yi yeci. 4 A

* 12:42 Danshi na a yuwayin ulinga pa nda na Tsuheleni ayi da
“lapta.” Kalyuwa Ucuduwu wi “Ikebe.”

damma, “Damma tsu mantsa ma na ili i ndolo yaa
fara. Waru damma tsu ili i na yaa fara o ukosu.”

5 Avu u damma le, “I yuawan ugbozu she i lyawa
nanza yuwan du tsulo wan. 6 Ama na abunda
a ta tawa na aala a va a damma ele da Kristi
Zamawawa'a. Reve a damma du, ‘Amu da,” o to
polo ama na abunda. 7 She okolo a du a da'wan
wan, na yu uwwa alabari o uvon zuzu ko alanga.
She na a yuwan ili i ndolo suru, amma ukosu u da
shi. 81da i ta yuwan nlangi ni ida. Tsugono tsu ta
yuwan nlangina tsugono. A ta yuwan uramosu wi
ida abunda. Ambulu a ta yuwan abunda. Ili i nda
suru u to rocosu ufaru wu ukosu wu uvadi.

9« yuwan ugbozu na aciyadu. E te reme du a
'yawato du o ukobu wu uge'etosu adama a va. Ata
fufaba du a a'isa. A ta 'yawato du a makakan mo
ngono na aza o uge'etosu, adama a va. I damma

le adama a Alabari a Sa'ani. 19 Amma kafu ukosu
wu uvadi, a ta yuwan alajiya a Alabari a Sa'ani a

va atsuma o uvadi suru. 11 Na a tara du a tyo ubata
o uge'etosu, she yi da'wan o una wiiliinayaa usu
le wan. Na mantsa ma rawa, o to roco du ili i na
yaa damma. Iliina yaa damma yoo uta o una u du
shi, Ruhu va akizaf to roco du ili i na yaa damma.

12 “Yuma ta wina mawun ma anawu ma Vi
adama o una yi. Nan dada waru a ta yuwaan
ne muwun n le. Muwun n ta 'yuwan mbara n
le na mukuci n le, tsara o una le. 13 Ama suru a
ta 'yuwan du adama a va. Amma za na isawain
ugbamu, a tyo o ukosu u ta la'a.

Mantsa ma atsumalima lon
(Mat. 24:15-28; Luk. 21:20-24)

14“Mantsa ma ta lo a tawa a na yee ene zana a
yuwusan ili yi idaba a makakan ma Asula atsuma
a Aa'isamapada, ubata u na wu ntsayi shi ununa
Daniyan dammai.” ¢ (Za vu desununa u yuwan
ugbozu.) “Reve aza a na a ri atsuma a Yahuda a
suma a tyo a nsasan. 15Za na ri zuva vu ukwa'a,
she u cipa u uwa o u'wa wa yi, tsara u tara ili i ro
atsuma o u'wa wan. 16 Za na ri de o uduma, she
u kamba o u'wa, tsara u tara aapalutsu a yi wan.
17U ta suduwa amaci a na a ri na atsuma obolo na
amaci a na a ri na muwun n na ma apasa maani.

18 “She i yuwan avasa, tsara ili i ndolo i fara na
lyushi wan. 19 Atsuma a rana ndolo, o to o'wo rana
va atsumalima lon, cu'un na koto a yuwain shi,
ana Asula a yuwain uvadi u nda. A dashi waru
cu'un va yi shi. 20 Amma Asula e jebe ta rana
ndolo, na ne da shi, ko za aa la'a shi. Aghba adama
a azaanawaru Asula a dangwai, dada e jebeirana
ndolo.

21“Na za ro damma du, ‘Ndede Zamawawa,” ko
‘Apayi,” sheiusuwan. 22 Adama a na azamawawa
e epen na amasula e epen, a ta tawa. A ta gura
yuwan ili ya asalama na abunda, tsara o polo aza
a na a dangwai n na aa gura. 23 Amma i yuwan
ugbozu n damma du ta de ili i na yaa fara suru.

Matawaa ma Mawun ma Vuma
(Mat. 24:29-31; Luk. 21:25-28)

24 “Amma atsuma a rana ndolo, na mantsa ma
atsumalima lon mo koto, urana u to o'wo irumbu,
woto waru waa dana ne ekan shi. 25 Italyo'o waru
itadanaariyasaeida. Atajingada cira narizuva.

¢ 13:14 Dan. 9:27; Dan. 11:31; Dan. 12:11.

26 Reve ee ene Mawun ma Vuma a tawa e eleshe
nu ucira na tsugono tsa Asula. 27 Reve u lyungu
nlingata ma Asula, tsara o 6oloto ojoro a yi, aza a
na u dangwai ubata suru, diga o ufaru wu uvadi a
tyo o ukosu.

Adanshi adama o ubiri
(Mat. 24:32-35; Luk. 21:29-33)

28 “I rito ili i ro o udanga wu ubiri. Na yee ene
avu'un a yi a vadalasa, a yuwusan ototopi, i reve
lyushi yuwan ta zuzu. 29 Ne da waru na yee ene ili
inda afarasa,ireve uyuwan ta zuzu na matawaa,
u ta lo o unantsutsu. 30 Amayun a da maa dansaa
du, uvadi u nda woo koto shi, she niili i na a

dammai nda suru a shiwan. 31 Zuva ni ida o to
koto, amma adanshi a va oo koto shi.

Babu za na revei urana ko mantsa
(Mat. 24:36-44)

32 “Amma adama o urana u ndolo, ko mantsa
babu za na revei, ko nlingata ma Asula, ko
Mawu'un, she Dada va yi goon. 331 yuwan ughozu
waru i yuwan avasa adama a na i revei mantsa'a
shi.

34 “U to o'wo cine vuma tsu dana mocin e ida
iro ulyawa ta de u'wa wa yi, reve u ca aghashi
a yi ucira, suru nle waru u ca le ta ulinga u na
aa yuwan. Reve u damma za vi ipiri u kalyuwa
ulobonu. 351 dana ufobu adama a na i revei
mantsa ma na zavu'wa'a waa tawa shi. Ko nu
ulivu, ko nu urana, ko e memere ma ayin, ko nu
usana. 36 Nu u tawa she u cina du a nlavu wan.
371li i na maa dansaa du, ayi da i dana ufo6u.”

Izamiyu ure u na oo una Yesu
(Mat. 26:1-5; Luk. 22:1-2; Yah. 11:45-53)

14

1 Rana re da shi buwai, ana aa yuwan Abuki a
Mapasa o6olo na Abuki o Opopofu.f Avunan ganu
o6olo na munlu n Wila a zami ure u na ee reme
Yesu nu unusu, tsara o una yi. 2 Reve a damma,
“Tsoo una niyi a mantsa ma abuki shi, adama ama
a 'yvasan uvon wan.”

A tsuwayin Yesu mani'in
(Mat. 26:6-13; Yah. 12:1-8)

3 Yesu pe o u'wa wa Simo Makutu a lyuwusa
ilyalya a lyuci va Batanya, avu ka ro uta de na
mani'in ma maguru me ikebe lon. Reve u bala
ikpatatsu i mede'en, reve u tsuwan Yesu a aaci.
4Aza a na a danai lo, avu a uwwa upan. Reve a
damma, “Cine tsa da waa lungusa mani'i'in? 5 Na
a shiawinayi, ashitaushiiliinaila'aiikebeina
i rawai ikebe yu ulivu ukpakuta'atsu (300),* avu a
ca aza o ulambu ikebe'e.” Avu a uwa upan na ayi,
reve a bara yi.

6 Avu Yesu damma le, “Rungwa niyi, cine tsa
da yaa damatosun yi? U yuwaan mu tailiinai
lobonoi. 7Ito o6olo na alambikuci, mantsamanai
cigaisuru,ita gurayuwaanleiliisa'ani. Amu gba
maa dana na du kuci shi. 83U yuwan ta ili i na waa
gura yuwan, u tsun ta lipu va mani'in kafu mantsa
ma acida. 2 Amayun a da maa dansaa du, ubata u
na aa yuwan alajiya a Alabari a Sa'ani atsuma o
uvadi unda suru, ee icina ilii na ka nda u yuwaan
numu shi.”

* 14:5 Danshi na a yuwayin ulinga pa nda na Tsuheleni ayi da
“dinari ukpakuta'atsu (300).” Kalyuwa Ucuduwu wi “Ikebe.”

Asala e ikebe i na aa wina Yesu
(Mat. 26:14-16; Luk. 22:3-6)
10 Avu Yahuza Iskariyoti, atsuma a Kupanejere,
u 'yvawa ubata u nan ganu a gbagbain, tsara u
winaa le Yesu. 11 Ana a uwwai ne, avu a zangana.
Avu a yuwaan yi nzuwulai, a ta ca yi ikebe lon.
Avu u zamishi ure u na waa wina yi.

Yesu lyuwa ta ilyalya i Mapasa no ojoro a yi
(Mat. 26:17-25; Luk. 22:7-14; Luk. 22:21-23;
Yah. 13:21-30)

12 0 urana wu ufaru u na a yuwain Abuki o
Opopofu,T urana u mapada me ikyon i Mapasa,t
avu ojoro ayi e ece yi, “Te da vu cigai tsu fo600 wu
ilyalya ya abuki'i?”

13 Avu u lyungu ojoro e re a yi, u damma le,
“Uwal a lyuci, i ta ga'an na vuma utanuwu na
aakabu a mini, avu i toni yi. 14 U'wa u na u uwai
suru, i damma za vu u'wa'a, ‘Manlu ma damma,
te da aasula a na amu no ojoro a va tsaa lyuwa
ilyalya ya abuki?’ 15U to roco du u'wa wa zuva,
i fobo ununa u lobonoiiyuwan, tsara i fo6oo tsu.”

16 Reve a kara, dada e enei ili i na Yesu damma
nle ununa u dammai. Avu o fobo ilyalya i Ma-
pasa'a.

17 Ana ulivu u yuwain, reve u tawa obolo no
ojoro a yi. 18 Ele atsuma a alya e ilyalya, avu u
damma, “Amayun a da maa dansaa du, atsuma a
du vuma ta ta wina mu, waru za na tsaa lyuwusa
ubatautauda.”

19 Avu a uwa atsumolangu a dansa aza ta ta,
“Amu da, amu da?”

20 Avu u damma le, “Atsuma a du za ta du ta
wina mu, za na tsaa lyuwusa a mapara ma ta.

21 Mawun ma Vumat ma ta kuwa cine u ri udanu.
Woo yo'ono za na aa wina Mawun ma Vuma'a shi.
Na a shi a matsan yi shi, u shi ta la'aa yi.”

Alya o ukosu
(Mat. 26:26-30; Luk. 22:14-20; 1 Kor. 11:23-25)
22 Fle pe a alya, avu u tara opopofu u yuwaan
Asula mazanga. Avu wu busa u ca le u damma,
“Ushiyi, lipu va da nda'a.” 23 Ana u tarai mokoto
ma masayan ma inabi, Tt avu u yuwaan Asula
mazanga. Avu u damma, “Ushiyi,” avu o sowo.
24 Avuudamma le, “Mpasa nda mpasanvandana
n zuwai Asula a yuwain akucunu,t adama 0o oco
mpasa adama a wawa ama na abunda. 25 Amayun
a da maa dansaa du, maa dashi sowo masayan
waru shi, she zanamoo sowo otsugono tsa Asula.”
26 Ana a yuwain ishipa yi ica, avu o uta a tyo a
Masasan ma Zetun.

Bituru ta wasan Yesu
(Mat. 26:31-35; Luk. 22:31-34; Yah. 13:36-38)

27 Avu u damma le, “Suru ndu i ta bete'we
adama a na ne da Asula a dammai atsuma a Adan-
shi a Asula ana:

‘N to una za va aguba, avu ikyon i bete'we.” ¢

28 “Amma na a 'yasan mu, n ta fara 'yawaa du
Galili.”

29 Avu Bituru usu, “Maa lyawa wu shi, ko na aa
lyawa wu.”

30 Avu u usu Bituru, “Kafu moton ma saala ure
na ayin a nda, vu ta wasan mu uta'atsu.”

T 14:23 Inabiayi da muwun mu udanga nro a na a tsu yuwaan ili
yo0soiroanamasayan. < 14:27 Zak. 13:7.

31 Avu Bituru usuwisa nu ucira, “Ko ke'en maa
wasan wu shi, ko na maa kuwa ob6olo na avu.”
Reve akapi'i fo a damma ne.

Atsumolangu e Yesu
(Mat. 26:36-46; Luk. 22:39-46)

32 Avu a rawa ubata u na a tsu de Getisemeni.
Avu u damma ojoro a yi, “Danuyi pa n ta yuwan
avasa.” 33 Avu u tara Bituru na Yakubu na
Yahaya. Avu ili'i i uwa a damatosun yi, avu
u uwa atsumolangu lon. 34 Avu u damma le,
“Atsumolangu a va a yuwan ta abunda lon, gashi
wu una mu. Puro numu pa i dana ufobu.”

35 Ana u 'yawai malanga, avu uriya e ida, avu u
yuwan avasa u damma, n na waa yuwan, a tawa
yi mantsa mo ndolo. 36 Reve u damma, “Dada,
ya'a wu ili suru ili i mayuwaan ma da. Tawa mu
atsumalima a nda. Amma she vu kuru ilii na n
cigai wan, amma ili i na vu cigai.”

37 Ana u kambai, avu u cina le a nlavu. Avu u
damma Bituru, “Bituru, nlavu n da yaa yuwusan,
yaa gura piri ko rumu ta shi?” 38 Avu u damma le,
“Danuyi ufobu tsara i riya atsuma a malyungwa
wan. Asuvu a ciga ta amma lipu ri nu ucira shi.”

39 Avu u 'yawisa u yuwan avasa, a dansa ili i ta.
40Reve utawisa ubata ule. Avuu cinisale a nlavu,
a gura kpatu'wa esu e le shi. A gurareveiliina aa
damma yi shi.

41 Ana u tawai utawu wa ta'atsu, avu u damma

le, “I buwa ta a nlavu na wivuwusan? U rawa ta
ne, mantsa ma rawa ta. A ca ta Mawun ma Vuma

e ekere a aza o unusu. 42'Yoyin tsu karai. Ye ene
ndolo za na wina numu rawai.”

A wina ta Yesureve e reme yi
(Mat. 26:47-56; Luk. 22:47-53; Yah. 18:3-12)
43Yesu atsuma a adanshi, avu Yahuza Iskariyoti

atsuma a Kupanejere, u rawa, ugeru no obolo a
ama no oloko nu mutsun mu pe'eni. Nan ganu a
gbagbain, na munlu n Wila, na azagbagbain e le
suru o boloto ta. 44 Za na wina niyi u ca le ta de
iroci yiilii na waa yuwan, u damma, “Vuma nan
katalai ayi dada. I reme yiikara na ayi.”

45 Ana Yahuza rawai, avu u 'yawa ubata wa yi.
Avuudamma, “Manlu.” Avu u katala yi. 46 Reve e
reme Yesu. 47 Atsuma a aza a na a danailo mishin,
avu vuma ta tala matsun me pe'eni u kodo utsuvu
wa aagbashi wa aabara a nan ganu. 48 Avu we ece
le, “Yu uta ta de ni iladi no oloko adama i reme
mu ana za vu ngalalai? 49N tsu dana ta na adu a
Aa'isamapada kuci, agba i reme mu shi. A yuwan
ta ne, tsara Adanshi a Asula aa shiwan.”

50 Lo da ojoro a yi a suma a pa'ain, avu a lyawa
yi lo. 51 Avu ulobo u ro u toni yi diga ayi she
aapalutsu. Avu a ghagbala yi. 52 Dada u lyawa nle
aapalutsu'u, avu u suma aatabu.

Yesu a makakan ma Azagbain a Mbara
(Mat. 26:57-68; Luk. 22:54-71; Yah. 18:13-24)

53 Avu a tara Yesu a tyo ubata wa aabara a nan
ganu, avu nan ganu a ghagbaint na azaghagbain
na munlu n Wila o 6oloto. >4 Avu Bituru tonishi yi
alanga, haliuuwa o u'wawaaabara a nan ganu'u.
Avu u danu zuzu na adugari a Aa'isamapada a
lyasuwusa akina.

55 Avu nan ganu a ghagbain a zamishi ure u na
aa tsura Yesu nu unusu, tsara a tsura ure u na oo

una yi. Agba a tsura shi. 56 Na abunda a yuwaan
yita epen, amma adanshi e le a tawa a ta shi.
57Naacapaadawaruozooroa'yoyin,avuwaru
a yuwaan yi epen. 58 “Tsu uwwa yi ta u dammai u
to b0oso Aa'isamapada'a za na ama a suwai, avu u
suwa yi atsuma a rana ta'atsu, waru usaa u vuma
udashi.” 39 Halin gogo adanshi e le a tawa a ta shi.

60 Avu aabara a nan ganu a 'yon e memere me
le. Avuweeceyi, “Vuriniiliinavaausueiliina
ama a dammai adama a wu shi?”

61 Avu urungwa kuci kuci, u yuwan adanshi shi.
Avu waru aabara a nan ganu e ecishe yi, “Avu da
Zamawawa'a, Mawun ma Asula?”

62 Avu Yesu usu yi, “Amu da.f I te ene Mawun
ma Vuma nden o ukere usa'ani wa Asula, waru u
ta tawisa e eleshe.”

63 Avu aabara a nan ganu a kakara itana ya yi.
Avu u damma “Adanshi a ne waru tsu cigai ubata
wayi? 84Yuuwwayitaayuwusan adanshiavama
e ekere a Asula. Cine tsa da ye enei?”

Avu a pada ugana a na oo una yi.

65 Avu 0zo 0 ro a uwa a tsuwusan yi matsan, avu
a pala yi esu a kara a cikusa yi a dansa, “Damma
tsuiliinaifarai.” Avuwaru adugari a bubasa yi.

Bituru wasain Yesu
(Mat. 26:69-75; Luk. 22:56-62; Yah. 18:15-27)

66 Bituru lo zuzu na aabala o u'wa, avu aagbhashi
ataatsuma a aghashie esheli a aabara a nan ganu
a rawa. 87 Ana we enei Bituru a lyasuwusa akina,

i 14:62 Aza alIsra'ila e reve ta danshi “amu da” aala a Asula a da.
Panda YesutorocosuiliitaidaurinaAsula. ¢ 14:62 Mta. 3:14.

avu u kalyuwa yi mejege. Avu u damma, “Avu fo
vu to obolo na Yesu vuma va Nazara.”

68 Avu u wasan u damma, “N reve yi shi, n reve
ili i na vaa dansa shi.” Avu wu uta o ukobu, dada

moton ma saalai. . .
69 Avu aagbashi o usheli'i we ene yi, avu u

dansaa aza a na a ri lo mishin, “Vuma nda'a fo
atsumaeleadauri.” 70 Avu u wasisan.

A jima lon shi, dada aza a na a ri mishin lo a
dammai Bituru, “Avu fo toni va yi da adama a na
avu vuma va Galili da.”

71 Avu u uwa akucunu, nu u dansai, “N reve

vuma'a shi.” o
72U jima shi, dada moton ma saalai ire. Avu

Bituru cuwan ni ili i na Yesu damma niyi ana u
damma niyi, kafu moton ma saala ure, u ta wasan

yi uta'atsu. Ana u cuwain ne, dada u boshoi na
mesun.

Yesu a makakan ma Bilatu
(Mat. 27:1-2, 11-14; Luk. 23:1-5; Yah. 18:28-38)

15

1Na wasasa avu nan ganu a ghagbain na munlu
n Wila o boloto Azagbain a Mbara, reve a yuwan
asala. Avu a nla Yesu, avu a kara na ayi a tyo ya
Bilatut Gwamna. Reve a ca Bilatu ayi. 2 Avu Bilatu
ece yi, “Avu dada mogono ma aza a Isra'ila?”

Avu Yesu usu, “Ununa vu dammai ne dada u ri.”

31li ya abunda i da nan ganu a gbagbain a
'yawusayina adanshia aci a yi. #Avu Bilatu ecishe
yi, “Vuriniiliinavaausushi? Kalyuwailiina aa
tawusaa adama a wu.”

> Agba u yuwisan adanshi o ro shi, hali Bilatu
uwa asalama.

Ugana u na oo una Yesu
19 l(Jf\;/Sat. 27:15-26; Luk. 23:13-25; Yah. 18:39-
6 Atsuma a rana va Abuki a Mapasa'a, Bilatu
tsu badaa le ta vuma ta atsuma a aza a na a nlai.
7 Atsuma a aza a na a shi wunlu Baraba dana ta
pe ana e reme nle atsuma a aza a na o unai ama a
mantsa ma nlangi. 8 Avu ama a abunda o 6oloto a

patishiyiulyawaale aza a na wu nlai ununa u tsu
yuwusan.

9 Avu Bilatut ece, “N lyawaa du mogono ma aza
alsra'ila?” 10Urevetaadamaei'imaidananganu
a ghagbain e remei Yesu.

11Reve nan ganu a ghaghain a zuwa ama a saala
a badaa le Baraba. 12 Avu we ece le, “To cine maa
yuwan na Yesu za na i deyi mogono ma aza a
Isra'ila?”

13 Avu a saala, “A vara yi a akpata.”t 14 Avu
Bilatu ece le, “Nye i da i zuwai? Unusu u ne u da
u yuwain?”

Ele gha a saalisa yi, “A vara yi a akpata.”

15 Adama a na u cigai ama aa uwwa uyo'o, avu
u damma a badaa le Baraba. Reve u zuwa asoja
a faba Yesu na asudu o ughamu, avu u zuwa le a
vara yi a akpata.

Asoja ayuwayin Yesu ulamu
(Mat. 27:27-31; Yah. 19:2-3)

16 Avu asoja a uwato yi a aabala o ukobu wu
uge'etosu, avu e de akapi a asoja'a suru. 17 Avu
0 oto yi aayala saan daan-daan ana mogono, avu
waru a yuwaan yi ookokolo a awanda,T avu o oto
yi. 18 Avu a casasa yi, a dansa, “A casa wu mogono
ma aza a Isra'ila.” 19 Avu a gala yi a aaci no owo'o.

Waru avu a tsuwan yi matsan. Avu a kingyo a
cifalasayi. 20 Ana a yuwaan niyi ulamu, avu o fodo
yiaayala'a, avu o oto yiitana yayi. Reve a 'yawato
yiubata una aa vara yi a akpata.

Avarai Yesu a akpata
(Mat. 27:32-44; Luk. 23:26-43; Yah. 19:17-27)
21Vuma na a tsu de Simo vuma va Kurani, dada

va Iskandari na Rufo, cina wu uta de upasu'u, a
kara. Reve a zuwa yi u toni le adama u tanu
akpata'a.f 22 Avu a tawa na ayi ubata una a tsu de
Gologota,T ana ubata wo okoluwo. 23 Avu o 6olo
mini ma alamu na aguma a na a tsu de mur,*t avu
a cayitsara u sowo. Ayi gha u 'yuwan.

24 Avu a varayi a akpata,f reve e ne'eshen itana
yayivanile. Reve a zuwa adanga, tsara ereve ili i
na vuma suru aa tara.

25 Rumu kucci da danai nu usana a mantsa ma
na avara niyi a akpata. 26 Avu a yuwan de idana yi
icu'un vu unusu wa yi zuva ana:

MOGONO MA AZA A ISRA'ILA.
27 0bolo na ayi da waru a varai evu e re a akpata.

Za ta o ukere usa'ani za ta gha o ukere ugula. [
28 Adanshi a Asulat a shiwan ta, za na dammai:
“Avu e kece yi atsuma a aza o unusu.”]

29 Aza a na a karasai lo, avu a yuwaan yi ulamu
a lumgbatsasa aci e le, a dansa, “Ashe avu vu ta
gura buboso Aa'isamapada, avu waru vu suwisa yi
atsuma a rana ta'atsu. 30 Wawa aciyawu, vu cipa e
ida.”

31 Ne da waru nan ganu a ghagbain a yuwaan
niyi ulamu obolo na munlu n Wila, a dansa, “U

* 15:23 Aguma oro a da ana a ri maguru na a yuwasayin ulinga.

wawa ta 0zo o ro, agha u gura wawa aciyayi shi.
32 Lyawa Kristi'i Zamawawa, mogono ma aza a
Isra'ila, u cipa de gogo a akpata'a, tsara tsee ene
adama tsu ca okolo.”

Aza a na fo a vara nle o60lo, e isula yi ta fo.

Ukwa wa Yesu
(Mat. 27:45-56; Luk. 23:44-49; Yah. 19:28-30)

33 Ana urana u rawai a aci, avu irumbu i 6aru
ida'a mabula a tyo rumu ta'atsu vu ulivu. 34 Ana
rumu ta'atsu'u u yuwain, avu Yesu utaa udyo, avu
u saala, “Eloi, Eloi, lama sabaktani.” Nga, “Asula a
va, Asula a va, cine vu vari numu?”

350zo o ro ana a danai lo mishin ubata'a, ana a
uwwai ne, avu a damma, u te desu va Iliya. 36 Avu
zaro suma u tsupu ashidi a mini ma alamu ma na
ma ri e medele, avu u ca yi usowo. Avu a damma,
“Lyawali tse ene ko Iliya ta gura wawa yi.”

37 Avu u saala lon, dada u kuwai.

33Umuna unaudanai pe a Aa'isamapada Upasa
wa Akiza, avu u kara diga zuva a tyo e ida. 39 Soja
ghain na danai lo mishin, we ene ta ununa u
kuwai. Avuu damma, “Amayun Mawun ma Asula
ma da.”

40 Amaci a dana talo a akanla a yi alanga, ele da
Merit Magadaliya, na Meri mma va Yakubu ke'en
na Isuhu, obolo na Solomi. 41 Ele da o toni niyi a
yuwusaan yi aganda atsuma a Galili, reve amacio
ro waru a kuru yi a tyo Urishelima.

Acida e Yesu
(Mat. 27:57-61; Luk. 23:50-56; Yah. 19:38-42)
427]i i suru i fara ta urana wa Ajuma, Urana wi
Ifobi adama a Ashibi. 43 Avu Isuhu vuma va Ari-
matiya za tsugbain atsuma a Azagbain a Mbara,t

vuma va abula, za na ri e ipiri wu uwwa utawu u
tsugono tsa Asula tawa, u yuwan ta asuvu. Avu u
uwa o ukobu wa Bilatu, reve u pati lipu va Yesu.

44 Bilatu uwa ta asalama ko Yesu kuwa ta de.
Avu u de asoja a yi, reve we ece le ko Yesu kuwa
ta de nu ujimu. 45 Ana wu uwwai o una wa asoja a
yi, avu u zuwa a ca Isuhu lipu va Yesu'u.

46 Avu Isuhu tsula okoro. Ana a cipatoi lipu'u,
reve upupalayino okoro'o. Avuuzuwa yiatsuma
a aason a na a kapai atsuma a aatali. Reve u kebe
aatali o ro, avu u to una wa aaso'on. 47 Avu Meri
Magadaliya na Meri mma va Isuhu a kalyuwa
ubata una a zuwa niyi.

U'yowun wa Yesu atsuma o ukwa
(Mat. 28:1-8; Luk. 24:1-12; Yah. 20:1-10)

16

1 Ana urana wa Ashibi u karai, avu Meri Maga-
daliya na Meri mma va Yakubu na Solomi a tsula
itana i maguru, adama a tawa a sukuma lipu va
Yesu. 2 Avu a tawa na wasasa o urana wa Aladi,
cina usana u tawa dada a tawai a aaso'on. 3 Avu
a dammulai, “Zane da ee kebe tsu aatali o ndolo
0 una wa aaso'on?” 4 Ana a 'yasain esu e le, avu
a cina e kebe de aatali'i agba aatali a ghain a da a
danai. 3 Ana a uwai a aaso'on, reve e ene ulobo
u ro nden o ukere usa'ani, ni itana i u'uri. Reve a
uwa asalama.

6 Avu u damma le, “She i uwa asalama wan. N
reve ta i te izami ya Yesu za va Nazara, za na a
varai a akpata. Wu pa shi. U 'yon ta. Kalyuwai
ubata unaudanai. 7'Yawai i damma ojoro a yi na

Bituru u ta de elime a du a 'yawa Galili. I te ene yi
ununa u damma ndu.”

8 Ana o utai, avu a suma ni iladi. Reve e reme
asalama na meje'en ma lipu. A damma za shi,
adama a na wovon ureme nle.

Yesu 'yawa ta ubata wa Meri Magadaliya
(Mat. 28:9-10; Yah. 20:11-18)
9[Nu usana u na Yesu 'yoyin o urana wa Aladi,

Merit Magadaliya da fara ene niyi, za na wu utayi
otoni a lima e cindere atsuma a yi. 10U 'yawa
ta damma otoni a yi, aza a na a danai a saali na
atsumolangu. 11 Ana a uwwai u ta wuma, hali we
ene yi, reve a 'yuwan a usu.

Yesu roco ta aciyayi ubata wo ojoro ere
(Luk. 24:13-35)

12 Ana addama o ndolo o kotoi, avu Yesu tawa
ubata wa ama e re atsuma e le no oroci o ro, ele
a mmalu o ure a tyo a malyuci. 13 Avu a 'yawa a
damma akapi'i, agha a usu shi.

Yesu damma ta ojoro ayiiliina aa yuwan
(Mat. 28:16-20; Luk. 24:36-49; Yah. 20:19-23;
Ajy. 1:6-8)
14Na acapa a da u tawai ubata wo ojoro kupa na
zata'a, ele nden a alya e ilyalya. Avu u yuwaan le
nlangi adama o okolo o ughamu ule nu ulambu u
na a cayi okolo. Adama a na a 'yuwain a usu ili i
na aza ana e ene niyi a damma nle cina u 'yon.
15 Avuudamma le, “'Yawai atsuma o uvadi suru
i yawaan ama alajiya a Alabari a Sa'ani. 16 Za na
usuyi a rumbu niyi waru, a ta wawa yi. Amma za
na usuyi shi, waa tsura wuma u babu ukotu shi.
17 Aza a na a usuyi a ta gura yuwan iroci yi ili ya

asalama i nda: Atsuma a alaf a va a to utaa otoni
a lima, waru a ta yuwan adanshi ne elentsu o ro,
18 3 ta tara yo, agha ko no o sowo yaza, waa yuwan
ili ne ele shi ko ke'en, a ta ju'wan aza o ubanakun
avu a tsura lafiya.”

Ukaru wa Yesu zuva
(Luk. 24:50-53; Ajy. 1:9-11)
19 Ana Yesut yuwain adanshine ele,avu atarayi

a tyo zuva, tsara u danu o ukere usa'ani wa Asula.
20E]e gha a kara a yuwan alajiya a Alabari a Sa'ani
ko te da, Asula a yuwusan ulinga ne ele. Ulinga
wa asalama a na a yuwusain, u roco ta Alabari a
Sa'ani e leamayun a da.]

